
    መበል 34 ዓመት ቁ. 7                           ሰንበት 8 መስከረም 2024                        ገጻት 8 ዋጋ 2.00 ናቕፋ 

ገጽ  5ገጽ  5ገጽ 4ገጽ 4ገጽ  3ገጽ  3ገጽ  2ገጽ  2 ገጽ 7ገጽ 7

ኣብ ጕዕዞ ትምህርተይ ኣብ ጕዕዞ ትምህርተይ 
ዝተመሃርኩዎ...ዝተመሃርኩዎ...

መልእኽቲ ሚኒስትሪ ትምህርቲ፡ ብምኽንያት 8 መልእኽቲ ሚኒስትሪ ትምህርቲ፡ ብምኽንያት 8 
መስከረም መዓልቲ ምጥፋእ መሃይምነትመስከረም መዓልቲ ምጥፋእ መሃይምነት

ብሕታውነት ኣገዳሲ ዝኾነሉ ምኽንያት ብሕታውነት ኣገዳሲ ዝኾነሉ ምኽንያት 
እንታይ እዩ? ኣገዳሲ ዲዩ ኸ?እንታይ እዩ? ኣገዳሲ ዲዩ ኸ? ዕላልን ዕላሉንዕላልን ዕላሉን

ሻምፕዮን ኲዕሶ መርበብ ዞባ ሻምፕዮን ኲዕሶ መርበብ ዞባ 
ማእከል ተዛዚሙማእከል ተዛዚሙ

ፕረዚደንት ኢሳይያስ፡ ምስ ጀነራል ዓብዱልፈታሕ ኣልቡርሃን ተዘራሪቡ
ፕረዚደንት ኢሳይያስ ኣፈወርቂ፡ ብ6 
መስከረም ኣብ በይጂን፡ ምስ ኣቦ-
መንበር ልኡላዊ ባይቶ ሱዳን ጀነራል 
ዓብዱልፈታሕ ኣልቡርሃን ተራኺቡ 
ተዘራሪቡ።
ክልቲኦም መራሕቲ፡ ብዛዕባ ክልተኣዊ 
ዝምድናን ህልው ኩነታት ሱዳንን፡ 
ከምኡ’ውን ሓባራዊ ኣገዳስነት ኣብ 
ዘለዎም ዞባውን ኣህጉራውን ጉዳያት 
ዘትዮም።
ፕረዚደንት ልኡላዊ ባይቶ ሱዳን ንልኡኽ 
ሚኒስትሪ ዜና ኣብ ዝሃቦ መግለጺ፡ 

ፕረዚደንት ኢሳይያስን ህዝቢ ኤርትራን 
ንህዝቢ ሱዳን ንዝገብርዎ መትከላዊ ደገፍ 
ምስጋናኡ ኣቕሪቡ።
ኣብ’ቲ ርክብ፡ ብወገን ኤርትራ 
ሚኒስተር ጉዳያት ወጻኢ ኣቶ ዑስማን 
ሳልሕን  ኣምባሳደር ኤርትራ ኣብ 
ህዝባዊት ሪፓብሊክ ቻይና ኣቶ ጸጋይ 
ተስፋጽዮንን፣ ብወገን ሱዳን ድማ፡ 
ሚኒስተር ጉዳያት ወጻኢ ኣ’ሰይድ ሑሴን 
ዓወድ ዓሊ፡ ሚኒስተር ፋይናንስ ዶ/ር 
ጅብሪል ኢብራሂምን ኣምባሳደር ዑመር 
መሓመድ ሰዲግን ተሳቲፎም ነይሮም።

ብሚኒስተር ተስፋይ ዝተመርሐ ልኡኽ - ኣብ 
ፍሉይ መጋባእያ ሚኒስተራት ኣከባቢ ተሳቲፉ

ብሚኒስተር መሬት፡ ማይን ኣከባብን ኣቶ 
ተስፋይ ገብረስላሴ ዝተመርሐ ልኡኽ 
ኤርትራ፡ “ናይ ኣፍሪቃ ዓቕሚ ተጻዋርነት 
ደርቂ፡ ምምካት ምድረበዳነትን ብርሰት 
መሬትን ክብ ምባል” ብዝብል ቴማ፡ ብ5ን 
6ን መስከረም ኣብ ኣቢጃን - ርእሰ ከተማ 
ኣይቮሪኮስት ኣብ ዝተኻየደ 10ይ ፍሉይ 
መጋባእያ ሚኒስተራት ኣከባቢ ሃገራት 
ኣፍሪቃ ተሳቲፉ።
እቲ ፍሉይ ኣኼባ፡ ሃገራት ኣፍሪቃ - ብርሰት 
መሬት፡ ምድረበዳነትን ደርቅን ንምምካት 
ኪወስዳኦ ብዛዕባ ዚግባእ ስጉምቲ፡ ብጉጅለ 
ክኢላታት ኣብ ዝቐረበ እማመ ዘትዩን 
ኣጽዲቑን። 
ሚኒስተር ተስፋይ ኣብ ዝሃቦ መግለጺ፡ 
ኤርትራ ኣብ’ዘን ዝሓለፋ 33 ዓመታት፡ 
ናይ ገጠር ኮማት፡ ኣሃዱታት ሓይልታት 
ምክልኻል፡ ማሕበራት ሰራሕተኛታትን 
ተመሃሮን ብዝተሳተፍዎ ስራሕ፡ ኣብ 
ምፍዋስ ዝበረሰ ኣከባቢ፡ ምምካት ደርቅን 

ምስፍሕፋሕ ምድረበዳነትን ዘመዝገበቶ 
ዓወት ብኣብነት ዝጥቀስ ምዃኑ ሓቢሩ። 
ኣብ ኤርትራ ዝተሳለጠ ዕማም ዝነኣድ ደኣ 
ይኹን’ምበር፡ ብሕጂ ክዕመም ዘለዎ ስራሕን 
ክምዝገብ ዝግባኦ ዓወትን ዝዓበየ ምዃኑ 
ብምምልካት ድማ፡ ኣከባቢ ንምክልኻልን 
ዝበረሰ መሬት ንምፍዋስን ንወለዶታት 
ዝቕጽል ሃገራዊ ዕማም ንምርጫ 
ስለዘይሕደግ - ዜግነታዊ ግዴታ ምግባሩ 
ኣስሚሩሉ።
ሃገራት ኣፍሪቃ ኣብ ግሎባዊ መኸተ ኣንጻር 
ዓለማዊ ክሊማዊ ለውጢ፡ ቅድም ቀዳድም 
ዓቕምታተን ኣወሃሂደንን ኣሰሊፈንን ክሰርሓን 
ክተሓባበራን ኣገዳሲ ምዃኑ ብምዝኽኻር 
እውን፡ ምዕቡላት ሃገራት ጠንቂ ለውጢ 
ክሊማ ዝዀነ ናብ ኣየር ዚተፍኣኦ ብከላ 
ንምጉዳልን፡ ብሰንኪ ለውጢ ክሊማ ይህሰያ 
ንዘለዋ ሃገራት ዝተመባጽዓኦ ተክኒካውን 
ቴክኖሎጃያውን ደገፍ ንምኽባርን፡ ሞራላዊ 
ግዴታ ከምዘለወን ኣገንዚቡ።

መድረኽ ዘተ ‘ፍትሒ፡ ልምዓትን ጂኦፖለቲካን ቀርኒ ኣፍሪቃ’ ተዛዚሙ
ሚኒስትሪ ፍትሒ ዝወደቦን ንሰለስተ 
መዓልታት ዝቐጸለን መድረኽ ዘተ ‘ፍትሒ፡ 
ልምዓትን ጂኦፖለቲካን ቀርኒ ኣፍሪቃ’ 
ትማሊ 6 መስከረም ተዛዚሙ።
ሚኒስተር ፈውዚያ ሃሽም ኣብ ዘስመዓቶ 
መዛዘሚ ቃል፡ ህዝቢ እዚ ዞባ - ፍትሒ፡ 
ሰላምን ርግኣትን ከምዘድልዮ፣ ድልዱል 
ስርዓተ-ፍትሒን ልምዓትን ንኽረጋገጽ ድማ፡ 
ብዕቱብ ምስራሕ መሰረታዊ ከምዝዀነ 
ኣዘኻኺራ። 
ኣብ መወዳእታ ተሳተፍቲ፡ ተመኲሮን 

ሓሳባትን ንምልውዋጥ ኤርትራ ንዝወሰደቶ 
ተበግሶ፣ ከምኡ’ውን ንዝተራእየ ንጡፍ 
ተሳትፎ ናይ ኩሎም ኣካላት ኣመስጊኖም።
ኣብ’ዚ መድረኽ ዘተ፡ ብኤርትራውያንን 
ወጻእተኛታትን ክኢላታት፡ መጽናዕታዊ 
ወረቓቕቲ ቀሪቡን ተዘትዩሉን።
ኣብ መድረኽ ዘተ ‘ፍትሒ፡ ልምዓትን 

ጂኦፖለቲካን ቀርኒ ኣፍሪቃ’፡ ካብ ኤርትራ፡ 
ሰኔጋል፡ ኢጣልያ፡ ሊባኖስ፡ ኢትዮጵያ፡ 
ቤልጅዩም፡ ፈረንሳን ኒካራጓን ዝመጽኡ 
ክኢላታት ሕግን ተዛመድቲ ዓውድታትን፡ 
ከምኡ’ውን ናይ ስራሕ መሻርኽትን 
ምስ’ቲ ዛዕባ ምትእስሳር ዘለዎም ኣካላትን 
ተሳቲፎም።

ኣብ ፎሮ፡ ልምዓታዊ መደባት ይነጣጠፍ ኣሎ
ኣመሓዳሪ ንኡስ ዞባ ፎሮ ኣቶ ዑስማን 
ዓራፋ፡ ኣብ ምምሕዳር ከባቢ ኣይሮማለ 
ዝሰላሰል ዘሎ ልምዓታዊ ንጥፈታት ብዝለዓለ 
ውህደት ክቕጽል ጸዊዑ።
እቲ መደብ፡ ካብ ሩባ ኩማይለ ዝወርድ 
ወሓይዝ ንምእላይ ብኣብዑርን ጉልበት 
ሰብን ዝስራሕ ዘሎ መእለዪ ውሕጅን 
ጀርፋትን የጠቓልል።
ነበርቲ፡ ማሽነሪ ከይተጸበዩ ንዘሰላስልዎ ዘለዉ 
ስራሕ ዘመጐሰ ኣቶ ዑስማን፡ በብከባቢኡ 

ክሰዓብ ኣዘኻኺሩ።
በቲ ኣስታት 150 ነበርቲ ዝሳተፍዎ ዘለዉ 
ስራሕ፡ ኣስታት 1,600 ሜትሮ ንውሓት፡ 2 
ሜትሮ ቁመትን 2 ሜትሮ ጐድኒን ዘለዎ 
መእለዪ ውሕጅን 400 ሜትሮ ጀርፋትን 
ይስራሕ ከምዘሎ፡ ኣመሓዳሪ ምምሕዳር 
ከባቢ ኣይሮማለ ኣቶ ሮሞዳን ዓሊ ገሊጹ።
ኣብ ምምሕዳር ከባቢ ኣይሮማ፡ ብሩባታት 
ኩማይለ፡ ሩባሓዳስን ዓሊ-ገደን ዝሰቲ ልዕሊ 
400 ሄክታር ናይ ሕርሻ መሬት ኣሎ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ
ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ምሉእብርሃን ሃብተገብርኤል

ተስፋኣለም የማነ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ኢድካ ኣብ ርሱን እቶን ንሓደ ደቒቕ ኣቐምጥ፣ ሓደ ሰዓት ከም ዝጸንሓካ ኰይኑ ክስመዓካ’ዩ። 
ምስ ተፍቅሮ ሰብ ንሓደ ሰዓት ኮፍ በል፣ ደቒቕ ኮፍ ዝበልካ ኰይኑ ክስመዓካ’ዩ። 

እዚ’ዩ ድማ ክልሰ-ሓሳብ ተዛማድነት።”
- Albert Eintein

5 - ዩኒቨርሲቲ ቅድሚ ምእታዋይ ክፈልጦም ዝነበረኒ ነጥብታት፤

“ድልየታትካን ንጹር መረዳእታ ህይወትካን”
 

... ኮለጅ መቐይሮ ኣተሓሳስባ ዝረኣኽሉ መድረኽ እዩ። ኣብ ካልኣይ 

ደረጃ ይዅን ቅድሚኡ፡ ኣብ ህይወት ንጹር መረዳእታ ክሕዝ ኣይከኣልኩን 

ነይረ። አረ ከምኡ ኢለ’ኳ ኣይሓስብን። ኮለጅ ምስ ኣተኹ ብዛዕባ ህይወተይ 

ኣዕሚቘ ክሓስብ ክኢለ። ምስ ዕድመ ዝመጽእ ነገር ይመስል ይኸውን’ዩ፣ ግን 

ከኣ ኣብ ኮለጅ ኰነ ቅድሚኡ ኣብ ንእሱ ዕደመኦም ሕቶ ህይወቶም ክምልሱ 

ዝፈተኑን ዝኸኣሉን ብዙሓት ኣለው። ዕድመ’ዩ ናብኡ ኣብጺሑኒ ኣይብልን። 

ናይ ህይወት ጻውዒተይ ኣየናይ’ዩ ክደሊ ጀሚረ። ኣብ ኮለጅ ዝሓልፋ ናይ 

ኣርባዕተ ወይ ሓሙሽተ ዓመታት ትምህርቲ፡ ኣካዳሚ ጥራይ ኣይኰንኩን 

ጸጊበለን ወጺአ። ውዒለ ሓዲረ ክምልሶ ዘለኒ ሕቶታት’ውን መልሶም ክደሊ 

ዕደል ረኺበ። ኣብ ኮለጅ፡ ካብቲ እተጽንዖ ዓውዲ ክትመርጽ ኢልካ፡ “ኣየናይ 

ይሕሸኒ?” ብምባል ንነብስኻ እትሓቶ ሕቶ ኣትሒዙ፡ ናብ ድልየታትካን ንጹር 

መረዳእታ ህይወትካን ይመርሓካ’ዩ፣ እንተወሓደ ንዓይ መሪሑኒ ኣሎ። ...

ዳናይት ኤፍረም - ኣስመራ

ኮለጅ ምስ ኣተኻ ዘላ ቀዳማይቲ 
ዓመት፡ ኣብ ናይ ትምህርቲ ህይወትካ 
እታ ዝኸበደት ኣጋጣሚ ክትከውን 
ትኽእል እያ። ቀዳማይ ዓመት፡ 
ካብኡን ናብኡን’ውን ቀዳማይ 
ሰሚስተር፡ ኣዚኻ ስለ እትጋየሽ 
ግዲ ዀይኑ፡ ከም ዝሓለፈ ጕዕዞ 
ትምህርትኻ ጥዕምትን ምልእትን 
ኰይና ኣይትሓልፍን እያ። 
ዘይትጽበዮ ጌጋታት ክትፍጽም ከኣ 
ንቡር ይመስል። ካብ ሰብ ናብ ሰብ 
ዝፈላለ ተመኵሮ’ዩ ዘሎ። ንድሕሪት 
ተመሊሰ ዩኒቨርሲቲ ዝኣተኹሉ 
ግዜ ክዝክሮ እንከለኹ፡ “እዋይ 
ከምዚ ኢሉ ዝመኽረኒ ረኺበ ነይረ 
እንተ ዝኸውን፡” ዝብለን ሓሙሽተ 
ነጥብታት ኣለዋ። ከምዚ ኸማይ 
እንተ ዄንኩም፡ እዘን ሓሙሽተ 
ነጥብታት ክሕግዛኹም ተስፋ 
እገብር። ሰናይ ንባብ!

ናፍቖት፤ 
ካብ ማእከል ማሙቝ ገዛኻ 

ወጺእካ፡ ህይወት ዩኒቨርሲቲ 
ብዝወሰደካ እምበር ከምቲ ቀደምካ 
ኣይትኸይድን ኢኻ። ንገዛኻ 
ምኻድ መዓስ ተርክበሉ፣ ህይወት 
ዩኒቨርሲቲ ጕያ ጕያ እንድያ። 
ብፍላይ ቀዳማይ ሰሚስተር ክሳዕ 
እትሓልፍ ዝነበረ ኔው-ነጀው 
መሰክሒ’ዩ ነይሩ። ሃንደበት 

እታ ማሙቝ ቤትካ ትረኣየካ። 
“ክትናፍቒ ትኽእሊ ኢኺ’ሞ ካብ 
ሕጂ ተዳለውሉ፡” ዝብለኒ ረኺበ 
ነይረ እንተ ዝኸውን ቍምነገር’ዩ። 
ኣብዚ ሎሚ ግዜ ናብ ኮለጅ 
እንጽንበር ተመሃሮ፡ ዳርጋ ንዓመት 
ምሉእ ኣብ ሳዋ ኣሕሊፎሞ ስለ 
ዝመጽኡ፡ እዚ ናይ ናፍቖት 
ስምዒት ሎሚ ግዲ ኣይገብርሉን 
ይዀኑ።

ካልኣይ ደረጃ ንኮለጅ 
ብመደብ ኣየዳልወካን እዩ፤
ኣብ ካልኣይ ደረጃ ዝነበሩ 

መምህራንና ኵሎም ብተመሳሳሊ 
መገዲ ብኮለጃት ወይ ዩኒቨርሲቲ 
ዝሓለፉ እዮም። ምናልባት ብሓፈሻ 
ክንዛረብ ኣይንኽል ንኸውን 
እምበር፡ ኣብ ዩኒቨርሲቲ ምህላው 
ማለት ብድፉኑ ኣመና ኣመና 
ብርቱዕ ምዃኑ ይነግሩና ነይሮም። 
ግና ኣብቲ ትምህርቲ ብፍላይ 
ካብቲ ጸቕጢ ናይ ቀዳማይ ዓመት 
ምስ ተገላገልካስ፡ ኣብ ገለኡ ካብቲ 
ኣብ ካልኣይ ደረጃ ዝተመሃርካዮ 
ዘይከብድ ትምህርቲ ይጸንሕ እዩ። 
ኣብ ገለ እዋን እንተ ጽዒርካ 
“A”፡ መጢንካ ጽዒርካ’ውን “C” 
ትረኽበሉ ምዃንካ ክትፈልጥ 
ይከኣል። ኣብ ዩኒቨርሲቲ ምጽዓር 
ከም ዘድልየካ ኣየካትዕን። ግና 

ኣብ ጕዕዞ ትምህርተይ ዝተመሃርኩዎ...ኣብ ጕዕዞ ትምህርተይ ዝተመሃርኩዎ...
ክቡራት ኣንበብቲ ዓምዲ ኵርናዕ ተመሃሮ፡ ኣብ ጕዕዞ ትምህርትኹም ብፍሉይ “እዚ ተማሂረ” ትብሉዎ ህይወት፡ 

ፍልጠት፡ ንቕሓት፡ ፍልስፍና፡ ወዘተ. ስሕት ኢልና ካባኹም ናባኹም ከነቕርብ ጸኒሕናን ኣለናን። ኣብ ጕዕዞ ትምህርትና፡ 
ይንኣስ ይዕበ፡ ክንዛረበሎም እንኽእል ሓያለ ዝተማሃርናሎም ነጥብታት ወይ ጕዳያት ክህልው ንቡር እዩ። ብመገዲ 
እዛ ዓምዲ ተመኵሮኹምን ፍልጠትኩምን ከም ቀደምኩም ከተካፉሉና ዕድመና’ዩ። ንሎሚ፡ ቅድሚ ኮለጅ ምእታውካ 
ብዛዕባ ኮለጅ ሓፈሻዊ ስእሊ ክህቡ ዝኽእሉ ሓሙሽተ ነጥብታት ዝሓዘ ጽሑፍ ከነቕርብ ኢና። 

ክንዲ’ቲ ንፈርሖ ዝነበርናስ 
ክንፈርሕ ኣምበይ ምተገብአን 
ይመስለኒ።

ንኮለጅ ድሉው 
ዘይምጽናሕ፤

ናይ ካልኣይ ደረጃ ትምህርተይ፡ 
ዋላ ንፉዕቲ ኰይነ ብልጫ 
እናወሰድኩ ይመጽእ ይንበር፡ 
ትርጉም ትምህርቲ ብልክዕ እርድኦ 
ኣይነበርኩን። ከም ውሑጅ 
ንቕድመይ’የ ዝጓዓዝ ነይረ። ኣብ 
ገዛና ዝነበረኒ ደገፍን ናጽነትን 
ኣብቲ ናይ ምስግጋር መድረኽ 
ሓጋዚ’ኳ እንተ ነበረ፡ ገና ግን 
ድልውቲ ኣይነበርኩን። ካብ 
መዳቕስትኻ ወጻኢ ዝከታተለካ 
ዘይብልካ ክሳዕ ዝስወጠካ ቀሊል 
ኣይኰነን። 

ካብቲ ቅድሚ ሕጂ ትደኽሞ 
ዝነበርካ ንላዕሊ ክትደክም 

ምዃንካ ምፍላጥ፤
ኣብ ካልኣይ ደረጃ ዘሎ ሃልኪ 

ምስ ናይ ኮለጅ ሃልኪ ክወዳደር 
እንከሎ ፍልልይ ክህልዎ ንቡር’ዩ። 
ኣብ ገዛኻ ኴንካ ኣብ ትመሃረሉ 
ግዜ እቲ እተዕርፎ ዝነበርካ ኣብ 
ኮለጅ ብዙሕ ኣይትረኽቦን ኢኻ። 
ብፍላይ ክሳዕ እትላመዶ ዘሎ 
ግዜ ናብዝን ናብትን ትመናጠል 
ኢኻ። ዝያዳ ክትደክም ምዃንካ 
ምፍላጥ’ውን መድለየ።

ውጽኢታዊ ኣገባብ 
መጽናዕቲ ምኽታል

ኣገባብ ኣጸናንዓ ኣብ ኵሉ ደረጃ 

ወሳኒ እዩ። ከምቲ ኣብ ካልኣይ 
ደረጃ ኣብ ኮለጅ’ውን ከምኡ። 
ኣብዚ ዓምዲ ክወጽእ ዝቐነየ 
ጽሑፋት ንህይወት ኮለጅ ኣካቢዱ 
ዘርኢ ኰይኑ እንተ ተሰሚዑኩም 
ከምኡ ኣይኰነን። ኣብ ኮለጅ 
ዝያዳ ካልኣይ ደረጃ ኣተኵሮ 
ይሓትት። እቲ ኣድካሚ ኰይኑ 
ከም ዝስመዓካ ዝገብር ከኣ ኣብቲ 
እትኽተሎ ኣገባብ ኣጸናንዓኻ፤ ግዜ 
መጽናዕቲ፡ ኵነታት እተጽንዓሉ 
ቦታ፡ እተጽንዖ ሰዓታትን ካልእን 
ዝያዳ ተወፋይነት ስለ ዝሓትት’ዩ። 

እዘን ሓሙሽተ ነጥቢታት ካብ 
ካልኣይ ደረጃ ክሰግር እንከለኹ 
ኣቐዲመ ክምከረን ዝነበራኒ ኰይነን 
ይስመዓኒ።

መም. ኮኾብ መሓረናመም. ኮኾብ መሓረና

 A man talking to God:

The man: “God, how long is a million years?”

God: “To me, it’s about a minute.”

The man: “God, how much is a million 
dollars?”

God: “To me it’s a penny.”

The man: “God, may I have a penny?”

God: “Wait a minute.”

***

ሜሪ ማና

ዳእላ ተመሃሮ

... ቅድሚ 10 ዓመት’የ ናብ ኮለጅ 

ማይነፍሒ ተጸንቢረ። ብሓፈሻኡ 

ላዕለዋይ ትምህርቲ ክኸብድ ምዃኑ 

ካብ ቀደመይ ዝጸበዮ’ዩ። ግና ከም 

ትጽቢተይ ከቢድ ኣይነበረን፣ ካብቲ 

ኮለጅ ዝጠልቦ ጻዕሪ ንላዕሊ ዝጠልብ 

ካልእ ፈተና’ዩ ገጢሙኒ። ኮለጅ 

ልክዕ ከም ሃይስኩል ዝተቐረበልካ 

ትምህርቲ ገጢምካ ጥራይ ኣይኰነን 

ዝስገር፣ ባዕልኻ ከም ትመሃርን ከም 

ትመራመርን ይገብረካ’ዩ፣ እዚ’ውን 

ምስ ግዜ፡ ድስፕሊን ገይርካ ክምለኽ 

ዝኽእል ጸወታ’ዩ። 

ኣብ ፈለማ ዓመት ኮለጅ 

ዝተቐረበልና፡ እቲ ኮለጅ ክምረሉ 

ኣዳልይዎ ዝነበረ ዝርዝር ዓውደ-

ትምህርታት ነይሩ። እቲ ዝርዝር ካብ 

ምብዝሑ ዝተላዕለ፡ ሕውዝውዝ’ኳ 

እንተ ኣበለኒ፡ ኣብቲ ዝፈልጦ 

ዓውድታት ክመርጽ’ውን ትብዓት 

ስኢነ። ኣየናይ ዓውዲ ከም ዝደሊ 

ክፈልጥ ኣይከኣልኩን። ብኻልእ 

መልክዕ፡ ድልየተይ እንታይ’ዩ? 

ክነብረሉ፡ ክዓብየሉ፡ ንሕብረተሰበይ 

ከገልግለሉ ዝደሊ ዓውዲ ኣየናይ 

ምዃኑ ኣይፈልጥን ነይረ። ብኻልእ 

ኣገላልጻ’ውን፡ ነብሰይ እፈልጣ 

ኣይነበርኩን። ...

ሙኒራ ኣልኣሚን - ኣስመራ

“ነብሰይ እፈልጣ ድየ?”



ሓዳስ   ኤርትራ 8 መስከረም 2024 - ገጽ 3መበል 34 ዓመት ቁ.7

መልእኽቲ ሚኒስትሪ ትምህርቲ፡ ብምኽንያት 8 መስከረም መዓልቲ ምጥፋእ መሃይምነት
8 መስከረም መዓልቲ ምጥፋእ 

መሃይምነት፡ ብዓለም ደረጃ ዓመታዊ 
እትዝከር ኣገዳሲት ዕለት እያ። ኣገዳስነታ 
ከኣ መሃይምነት ምጥፋእ - መሰል 
ጥራይ ዘይኰነ መሰረት ናይ ብዙሓት 
ካልኦት ክእለታት እውን ብምዃኑ 
እዩ። ‘መሃይምነት ምጥፋእ’፡ ዝብል 
ኣምር ኣብ ምጽሓፍን ምንባብን ጥራይ 
ዝድረት ክእለት ኣይኰነን። ከም ድንድል 
ወይ ኣፍደገ ኣብ ምርግጋጽ ዝተፈላለየ 
ዕድላትን ድሌታትን ኣብ ጉዕዞ ሂወት’ውን 
እዩ። ብቐንዱ ድማ፡ ኣብ ምዕዋት ሸቶታት 
ዘላቒ ምዕባለ ኣገዳሲ ረቛሒ እዩ። 
እዚ ይኹን እምበር፡ ጸብጻባት ከም 

ዘመልክትዎ ብዓለም ደረጃ 765 ሚልዮን 
15 ዓመትን ልዕሊኡን ዝዕድመኦም 
መንእሰያትን ዓበይትን ካብ ብዙሕ ዕድላት 
ዝተደረቱ ከንብቡን ክጽሕፉን ዘይክእሉ 
እዮም፡፡ ብተወሳኺ፡ 250 ሚልዮን ካብ 6-18 
ዓመት ዝዕድመኦም ቈልዑን መንእሰያትን 
ካብ መኣዲ ትምህርቲ ወጻኢ ከምዘለው’ዩ 
ዝግመት። ብዙሓት ካብቶም ኣብ መኣዲ 
ትምህርቲ ዘለዉ ዜጋታት እውን ብቕዓት 
ናይ ምንባብን ምጽሓፍን ዘይብሎምን 
ኣብ ዘሰክፍ ደረጃ ዘለዉ ምዃኖምን እዩ 
ዘመልክት። ምዝካር ናይ’ዛ ዕለት እምበኣር 
ኩሎም ዜጋታት ብዘይ ኣፈላላይ ናይ ጾታ፣ 
ዕድመ ይኹን ኣካላዊ ጸገም ተጠቀምቲ 
ናይ’ዚ ዕድል ንክዀኑ ግንዛበን መረዳእታን 
ክብ ብምባል - ኣራሚ ስጉምቲ ንምውሳድ 
ዘኽእል ድርኺት ንምፍጣር እዩ።
ብዓለም ደረጃ ዘሎ ዘሰክፍ ኩነታት 

ኣብ ደረጃ መሃይምነት ምጥፋእ፡ 
ኣቓልቦ ክግበረሉን ግድን ፍታሕ ክረከብ 
ስለዝግባእን እምበኣር፡ ካብ 1967 ጀሚሩ 
ኣህጉራዊ መዓልቲ ምጥፋእ መሃይምነት 
ዓመታዊ ትዝከር ኣላ። ዓመታዊ ምዝካር 
ናይ’ዛ ዕለት፡ ኣብ ሓንቲ ሃገር ኩነታት 
ኣቕርቦት ትምህርቲ ንኹሉ ብምፍታሽ 
ኩሎም ዕድል ትምህርቲ ዘይረኸቡ - 
ማለት ቈልዑ፡ መንእሰያትን ዓበይትን 
ምስ ዝምልከተን መሻርኽቲ ብምውህሃድ 
ኣቕርቦት መሰረተ ትምህርቲ ክውን 
ንምግባር ዝዓለመ እዩ። 
እዛ ዕለት ኣብ ሃገርና፡ ነቲ ካብ እዋን 

ብረታዊ ቃልሲ ጀሚሩ ክስረሓሉ ዝጸንሐ 

ትግባረ ንጥፈታት ምጥፋእ መሃይምነት 
ንዓበይቲ ንምድራዕን ንምሕያልን፡ ካብ 
2002 ጀሚራ ዓመታዊ ክትዝከር ጸኒሓን 
ኣላን። ካብ ኩለን ዞባታት ዝምልከቶም 
መሻርኽቲ ብምዕዳም ክካየድ ዝጸንሐ 
ርክባትን ዋዕላታትን፡ ተመኩሮ ኣብ 
ምቅስሳም፡ ቀዳምነታት ኣብ ምስራዕ 

ከምኡ’ውን ግንዛበን ኣፍልጦን ክብ ኣብ 
ምባል ሓጊዙን ውጽኢት ተረኺብዎን’ዩ። 
ብፍላይ ኣብ መዳይ ምጥፋእ መሃይምነት፡ 
ኣብ ኩለን ዞባታት፣ ዘዕግብ ስረሓት ክሰላሰል 
ክኢሉን ምጣነ ምጥፋእ መሃይምነት ኣዝዩ 
ጐዲሉን እዩ። ብዙሓት ዜጋታት ብፍላይ 
ከኣ ደቂ-ኣንስትዮ ተጠቀምቲ ኰይነን 
ረቢሐናሉ እየን። 
ብዓለም ደረጃ፡ ኣብ ሸቶ ትምህርቲ 

ንዘላቒ ምዕባለ ንምጥፋእ መሃይምነት 
ዝምልከት፡ ክሳብ 2030 ክረጋገጽ ትጽቢት 
ዝግበረሉ ክልተ ታርጌታት ሰፊሩ ኣሎ። 
እቲ ቀዳማይ ታርጌት፡ ክሳብ 2030 ኣብ 
ክሊ ዕድመ 15-24 ዘለዉ መንእሰያት 
ኩሎም - መሃይምነት ከጥፍኡ ኣለዎም 
ዝብል’ዩ። እቲ ካልኣይ ታሪጌት ከኣ፡ 15 
ዓመትን ልዕሊኡን ካብ ዘለዉ ዓበይቲ 
መሃይማን መብዛሕትኦም (Substantial 
number) መሃይምነት ከጥፍኡ ኣለዎም 
ይብል።
ኣብ ሃገርና፡ ኣብ መደብ ምጥፋእ 

መሃይምነት ዝተኻየደ ቀጻልን ዝተወሃሀደን 
ጻዕርታት ምጣነ ምጥፋእ መሃይምነት፡ ኣብ 

15-24 ዓመት ዝዕድመኦም መንእሰያት 
94 ሚእታዊት በጺሑ ኣሎ። ኩሎም 
ኣብ’ዚ ክሊ ዕድመ’ዚ ዘለዉ መንእሰያት፡ 
መሃይምነት ንኸጥፍኡ 6 ሚእታዊት 
ጥራይ ይተርፈና። ኤርትራ ኣብ’ዚ 
መዳይ’ዚ ኣረጋጊጻቶ ዘሎ ዓወት ኣብነታዊ 
ኰይኑ፡ ንምሉእ ዓወት በብከባቢኡ 

ኣተኲርና ክንሰርሓሉ ግን ከድልየና 
እዩ። ክስረሓሉ ዝጸንሐ “ኣብ ከባቢና 
መሃይምነት ዘየጥፈአት ዓዲ ከይትህልወና 
ሃየ ተወሃሂድና ንስራሕ” ዝብል ቴማ 
ብዕቱብ ክንሰርሓሉ ከድልየና እዩ። ስለ’ዚ፡ 
ብኣጋጣሚ ናይ’ዛ ዕለት እንኣትዎ መብጸዓ፡ 
ኣብ ዝቕጽል ሓጺር ዓመታት እዞም 
መንእሰያት ኣበይ ከምዝርከቡ ብምፍታሽ 
መሃይምነት ከምዘጥፍኡ ምግባር ክኸውን 
እዩ። 
ኣብ ዝሓለፈ ዓመት ብኣጋጣሚ ዝኽሪ 

ናይ’ዛ ዕለት፡ ምጣነ ምጥፋእ መሃይምነት 
(literacy rate) ኣብ ኤርትራ 85 
ሚእታዊት ከምዝግመት ተሓቢሩ ነይሩ። 
እዚ ግን፡ ግምታዊ እምበር ድሕሪ 2008 
ግቡእ መጽናዕቲ ስለዘይተኻየደ፡ ኣብ 
ዝቐርብ ሃገራውን ኣህጉራውን ጽሑፋት 
ከም መወከሲ ክውሰድ ኣይተኻእለን። 
ብኻልኦት ዝቐረበ ምንጪ ሓበሬታ ገይርካ 
እዩ ክስራሕ ጸኒሑ። ስለ’ዚ ኣብ’ዚ መዳይ’ዚ 
ብልክዕ ኣበይ ከምዘለና ብምፍላጥ፡ ክሳብ 
2030 ኣብ ናይ ትምህርቲ ንዘላቒ ምዕባለ 
ተታሒዙ ዘሎ ታርጌታት ብመጽናዕቲ 

ዝተደገፍ ውጥን ብምውጻእ ምእንቲ 
ክስራሕ፡ ንምጣነ ምጥፋእ መሃይምነት 
ዝምልከት መጽናዕቲ ምክያድ ኣገዳሲ 
እዩ። ብዝተፈላለየ ምንጪታት ዝወሃብ 
ግምት ተሪፉ፡ ብእንህቦ ብመጽናዕቲ 
ዝተደገፈ እዋናውን ቅኑዕን ሓበሬታ 
ክትካእ ስለዝግባእ፡ ብሚኒስትሪ ትምህርቲ 
ተታሒዙ ዝጸንሐ መጽናዕቲ ግድን 
ክትግበር ከድሊ እዩ።
እዛ ዕለት፡ “ሕብረ-ቋንቋዊ ትምህርቲ፡ 

መሃይምነት ምጥፋእ ንሓባራዊ 
መረዳእታን ሰላምን” ብዝብል ቴማ ትዝከር 
ኣላ። ቋንቋ ኣደ ማእከል ዝገበረ ምሕያል 
ወይ ምርዓም ሕብረ ቋንቋዊ ትምህርቲ 
ኣብ ሓንቲ ሃገር ከኣ፡ ኣብ ምርግጋጽን 
ምድራዕን ሸቶታት ዘላቒ ምዕባለ 
ብሓፈሻ፡ ኣብ ብሓባር ብሰላም ምንባር 
ሓባራዊ ስኒትን ምንጋስ ሰላምን ዝህልዎ 
ተራ ልዑል’ዩ። እዚ ኣብ ሃገርና ሓድሽ 
ዝተኣታቶ ዘሎ ዘይኰነ፡ ካብ እዋን ብረታዊ 
ቃልሲ ንናጽነት ጀሚሩ ዝተሰርሓሉን 
ውጽኢት ዝተረኽቦን ዝርከቦ ዘሎን ኣገዳሲ 
ተመኩሮ ኣብ ታሪኽ ትምህርቲ ኤርትራ 
እዩ። 
ክዕቀብን ክብ ንዝበለ ውጽኢት ዝያዳ 

ክፍተሽን ዝግባእ ድማ እዩ። ምርግጋጽ 
ዘተኣማምን ሰረት ኣብ ብቕዓት ምጥፋእ 
መሃይምነት፡ ኣብ ዜጋታት ርሒብ 
ዝኾነ ናይ ምቕጻልን ነብሰ-ምምዕባልን 
ዕድላት ዝፈጥር ኣፍ-ደገ ንዕምሪ ምሉእ 
ትምህርቲን ስልጠናን እዩ።
ኣብ ዝቕጽል ነዊሕ ዘይኰነ ዓመታት፡ 

ክረጋገጽ ዝድለ ውጽኢት፡ ኣብቲ ጌና 
ዕድል ዘይረኸበ ከባቢታትን ኣካላት 
ሕብረተ-ሰብናን ብምትኳር፡ ናይ ምጽፋፍ 
ዕማም ብምክያድ ንኤርትራ ካብ 
መሃይምነት ናጻ ዝኾነት ሃገር ምግባር’ዩ። 
ነዚ ክውን ንምግባር፡ ነቲ ክስረሓሉ ዝጸንሐ 
ሰለስተ ኣገባባት - ማለት ኩሎም ቈልዑ 
ናይ መባእታ ደረጃ ዕድል ትምህርቲ 
ክረኽቡ ዝካየድ ጻዕርታት ብምሕያልን 
ብምስፋሕን፡ ካብ መኣዲ ትምህርቲ 
ወጻኢ ንዘለዉ ቆልዑ፡ ከገልግል ዝስረሓሉ 
ዘሎ መደብ ዓረዮት ብኹሉ መዳያቱ 
ብምሕያል ከምኡ’ውን ኣድማዕነት 
ንጥፈታት ምጥፋእ መሃይምነት ንዓበይቲ 

ክውን ብምግባር ምቕጻል እዩ። እዚ 
ኣገዳሲ ተመኩሮ’ዚ ከም ኣድላይነቱ ኣብ 
ኩለን ዞባታት ብዕቱብ ክስረሓሉ ይግባእ። 
ምኽንያቱ፡ ብሃገርናን ብኣህጉርን ደረጃ 

ኣብ ውጽኢት ምጥፋእ መሃይምነት ክሳብ 
2030 ተታሒዙ ዘሎ ታርጌታት፡ ኣብ’ዚ 
እዋን’ዚ ኣብ ዝሓሸ ደረጃ ስለዘሎና፡ 
ነቲ ዝተረፈና ብምልኣት ክንዛዝም ኣብ 
ኩሉ ደረጃ ዘሎና ሰብኣውን ንዋታውን 
ዓቕሚ ብምሕያልን ብውህደት 
ብምንጣፍን፡ ንኣድማዒ ውጽኢት 
ንገስግስ። 
ኣህጉራዊ መዓልቲ ምጥፋእ 

መሃይምነት ኣብ ሃገርና ንመበል 23 
ብዓለም ደረጃ ድማ ንመበል 59 
ግዜኣ እያ ትበዓል ዘላ። ኣብ’ዚ ሓጺር 
ዘይኮነ ዓመታት ኣብ ሃገርና በብዞባኡ 
ዝተቐስመ ተመኩሮን ተሳሊጡ ዘሎ 
ስራሕን መሰረት ብምግባር፡ ነቲ ዝተረፈና 
ከነጻፍፍን ዘተኣማምን ሰረት ከነንጽፍን 
“ሓደ’ኳ መሃይምነት ዘየጥፈአ/ት ኣብ 
ግዳም ይኹን ብድሕሪት ከይተርፉና 
ብዝብል ኒሕ፡ ንትግባረኡ መብጻዓና 
ነሐድስ” እዩ መልእኽቲ ናይ’ዛ ዕለት።

ምጥፋእ መሃይምነት፡ ንምዕሩይን ምጥፋእ መሃይምነት፡ ንምዕሩይን 

ውሑስን ምዕባለ!ውሑስን ምዕባለ!

ዕብየትን ብልጽግናን፡ ብትምህርትን ዕብየትን ብልጽግናን፡ ብትምህርትን 

ስልጠናን!!ስልጠናን!!

ሎሚ ኣብ ERI-TV 
09፡00 ሃገራዊ  መዝሙር
09፡05 ኤሮብክስ
09፡40 ፊዮሪና
10፡35 ፓኖራማ
11፡00 ማእገር
13፡00 ዶክተራት ኣብ ስትድዮ  
13፡45 ቀስተ ድሕነት
14፡00 ሞዛይክ
16፡30 እንዳ ዝማም
17፡05 ፈረ ጻዕሪ
17፡25 መስተንክር
18፡00 መደብ ዋልታ
18፡40 ህርመት
20፡00 ዜና ትግረ  
20፡13 እትመት
21፡00 ዜና ትግርኛ  

21፡25 ቡያ
22፡00 ዜና ዓረብ  
22፡15 ፍኖተ ሂወት
22፡30 ዜና  እንግሊዝ
22፡40 ሃገራዊ  መዝሙር

ሰኑይ
 12፡00 ሃገራዊ መዝሙር
12፡05 ዘዋሪት  ካሜራ
12፡30 ዜና ትግርኛ
12፡55 ዜና ስፖርት
13፡30 ዕላል ጥበባት
13፡30 ዜና ዓረብ
13፡45 ሄሎ ደባይዋ
16፡00 ዶክመንታሪ 
17፡00 ዜና ትግርኛ
17፡20 ሌላ
17፡30 ዜና ዓረብ
17፡45 ደረት ቃና
19፡10 ሳይዳ
20፡00 ዜና ትግረ  
20፡13 ሰሙናዊ  ስፖርት
21፡00 ዜና ትግርኛ
21፡25 ዳህሳስ ሕትመት
22፡00 ዜና ዓረብ  
22፡15  መደብ ጽባቐ
22፡30 ዜና እንግሊዝ
24፡40 ሃገራዊ  መዝሙር

ዝኽሪ ምጅማር ብረታዊ ቃልሲ ህዝቢ ኤርትራ፡ ኣብ ዝተፈላለያ ሃገራት ብልዑል መዓርግ ተጸምቢሉ
መበል 63 ዓመት ምጅማር ብረታዊ ቃልሲ 

ህዝቢ ኤርትራ፡ ኣብ ጀርመን፡ ደቡብ-ሱዳን፡ 
ቐጠርን ሕቡራት መንግስታት ኣመሪካን 
ብውዕውዕ ሃገራዊ ስምዒት ተዘኪሩ።
ኣብ ከተማ ፍራንክፈርት - ጀርመን ኣብ 

ዝተኻየደ ናይ ዝኽሪ መደብ፡ ጠቕላሊ 
ቈንስል ሃገረ ኤርትራ ኣቶ ክብረኣብ ተኸስተ፡ 
ባሕቲ መስከረም ኩሉ ኣማራጺታት ሰላማዊ 
ፍታሕ ምስ ተዓጽወ፣ ናይ ምንባር መሰልና 
ምስ ተነፍገን ህዝብና ኣብ ሓደጋ ምስ 
ወደቐን፡ ውሑዳት ግን ከኣ ሰብ ራኢ 
ሓርበኛታት ብረታዊ ቃልሲ ዝጀመሩላ፣ ኣብ 
ኤርትራዊ ዓውደ-ኣዋርሕ ከም መዓልቲ 
ዝኽርን መብጽዓን ዕዙዝ ቦታ ዘለዋ ዕለት 
ምዃና ገሊጹ።
“ዓለምን ዞባናን ብግጭትን ዘይምርግጋእን 

ኣብ ዝህወጸሉ ዘሎ ግዜ፡ ኤርትራ ሰላማ 
ምዕቃባ ፍረ ክብርታት ባሕቲ መስከረም 
ከምዝዀነ ዝጠቐሰ ኣቶ ክብረኣብ፡ ኣብ 
ወጻኢ ዝነብር ኤርትራዊ፡ ከም ወትሩ ሓድነቱ 
ኣትሪሩ ኣብ መደባት ልምዓት ሃገር እጃሙ 
ከበርክት ተላብዩ።
 ኣብ ጁባ - ሪፓብሊክ ደቡብ ሱዳን 

ኣብ ዝተኻየደ ተመሳሳሊ ናይ ዝኽሪ 
መደብ፡ ኣምባሳደር ኤርትራ ኣቶ ዮውሃንስ 
ተኽለሚካኤል፡ ሓደ መስከረም - ህዝቢ 
ኤርትራ ብዓመጽ ንዝተነፍጎ መሰል 

ብቕልጽሙ ንኸረጋግጽ ንነዊሕን መሪርን 
ሓርነታዊ ቃልሲ ዝነቐለላ፣ መሰረት ናይ‘ቲ 
ድሕሪ 30 መሪርን ፈታንን ዓመታት 
ዝተረኽበ ምሉእ ሓርነት ከምዝዀነት ገሊጹ።
እዚ ከም‘ዚ ኢሉ እንከሎ፡ ማሕበረ-ኮም 

ኤርትራውያን ኣብ ቐጠር ኣብ ዝወደብዎ 
ዝኽሪ መበል 63 ዓመት ምጅማር ብረታዊ 

ቃልሲ፡ ኣምባሳደር ኤርትራ ኣቶ ዓሊ 
ኢብራሂም ኣሕመድ፡ ብዛዕባ ታሪኽን 
ርዝነትን ናይ‘ታ ዕለት መግለጺ ድሕሪ 
ምሃብ፡  ሓደ መስከረም - ዓመት መጽአ  
ናጽነትናን ልኡላውነትናን ንምውሓስን 
መደባት ህንጸት ሃገር ንምድንፋዕን ቃልና 
እነሐድሰላ ከምዝዀነት ኣገንዚቡ።

ኣብ ቺካጎ - ሕቡራት መንግስታት ኣመሪካ 
ዝነብሩ ዜጋታት ብወገኖም፡ ንመበል 63 
ዝኽሪ ምጅማር ብረታዊ ቃልሲ፡ መብጽዓኦም 
ንውፉይ ስራሕን ኣበርክቶን ብምሕዳስ 
ከምዝጸምበሉ ተሓቢሩ።
እቲ ናይ ዝኽሪ መደባት፡ ብስነ-ጥበባውን 

ባህላውን መደባት ደሚቑ ነይሩ።

ዜና

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት
ብሕታውነት ኣገዳሲ ዝኾነሉ ምኽንያት እንታይ እዩ? ኣገዳሲ ዲዩ ኸ?ብሕታውነት ደስ ዝብሎም ብዙሓት 

ሰባት ኣለዉ። እዚ ኩነት’ዚ ነዐኦም ዝበለጸ 
ሃዋሁው ክኽውን ይኽእል እዩ። እንተኾነ፡ 
ሓደ ሓደ ግዜ ብዛዕባ’ዚ ምስ እትሓቶም 
ዝህብዎ መልሲ፡ “ብሕታውነት እቲ 
ዝመቀረ’ዩ ንዓይ። እንተኾነ፡ ሰብ ጸሊአ 
ዘይኮንኩስ፡ ንብሕተይ ኣብ ዝኾነሉ እዋን 
ውሽጠይ ሰላም ስለዝሰፍኖ፣ ኣእምሮይ 
ካብ ዋጭዋጭታ ኣዕሪፉ ከይተሰከፈ ናጻ 
ኮይኑ ሓሳባት ከሰላስል ስለ ዝኽእል እዩ። 
ከምኡ ድማ፡ በይነይ ክኸውን እንከለኹ፡ 
ሕሉፍ ዛዕባታትን ህሉው ኩነታት ጉዕዞ 
ህይወተይን ክድህስስ ባይታ ዝፈጥርለይ 
መሳጢ ኩነት ኮይኑ ስለ ዝስመዓኒ 
እዩ . . .” ክብሉ ይስምዑ። ዋላ ደኣ 
ንብሕታውነት በዚ መንገዲ’ዚ ክገልጽዎ 
ይሰምዑ’ምበር፡ ኣበሃህላኦም ‘ኩሉ ግዜ 
ባሕታዊ ኩን’ ማለት ከምዘይኰነ ግን 
ይምጕቱ እዮም።
ዘለካ ዓቕሚታት ብምልኣት 

ንኽትፍትሽ፡ ሓሳባትካ ንኸተገናዝብ፡ 

ከምኡ ድማ ህይወትካ ብልጽቲ  
ኮይና እትጐዓዘሉ ባይታ ንምጥጣሕ 
ብሕታውነት ኣገዳሲ እዩ። ብሕታውነት 
ሓሳብ ከተውርድን ከተደይብን ዕድል 
እትረኽበሉ ኣዛናዩን መርማሪን እዋን 
ብምዃኑ፡ ብብዙሓት ዝህረፍ ሃዋሁው 
ተባሂሉ ይግለጽ እዩ። 
ኣብ መስርሕ ጉዕዞ ህይወት ብዙሓት 

ሰባት ንውሱን ግዜ ምሳና ሓቢሮም ክጐዓዙ 
ይጸንሑ’ሞ፡ ጠንቁ ብዘየገድስ ካባና ምስ 
ተፈልዩ ካብ ህይወትና ዝወጽኡሉ ዕለት 
ዝኣኸለ ኮይኑ ምስ ዝስመዓና ክንኣልዮም 
ንርአ ኢና። ምስ ብዙሓት ሰባት ዝተፈላለየ 
ኣጋጣሚታት ብዝመበገሲኡ ኩነት ክንላለ 
ንኽእል ኢና። እንተዀነ፡ ምስ ኩሎም 
ኣይንቕጽልን። ይንዋሕ ይሕጸር፡ ይዕበ 

ይንኣስ፡ ንዕብየት ዝምድናኻ ዝዕንቅፍ ገለ 
ነገር ምስ ዘጓንፈካ፡ ዝምድናኻ ምስ’ቶም 
ጽቡቕ ርክብ ዘይነበረካ ሰባት ካብቲ ንቡር 
ንታሕቲ እናንቆልቆለ ክኸይድ ምርኣይ 
ሓድሽ ነገር ኣይከውንን። 
እዞም ብዝተፈላለየ መንገዲ 

ዝተላለኻዮም ሰባት ይኹኑ ነገራት፡ 
ብዝተፈላለየ ምኽንያት ክትርሕቆም 
ዘገደደካ ሃዋሁው ንኽትዝክር ከኣ ናይ 
ብሕታውነት ግዜ ኣገዳሲ እዩ። ከምዚኦም 
ዝበሉ ሰባት ገለ ክፋል ታሪኽ ህይወትካ 
ብምዃኖም፡ ክብሪ ክትህቦም ግቡእ እዩ። 
ሰባት ብዝተፈላለየ ምኽንያት 

ክርሕቁኻ ይኽእሉ እዮም፣ ቂምታ ግና 
ኣይትሓዘሎም። ብዙሕ ክትከስበሉን ኣብ 
ረብሓኸ ከተውዕሎን እትኽእል ግዜ 
ኣለካ። እቲ ኩነትን ደረጃ ዕድመን፡ ንሰባት 
እናልዓልካ ከምዚን ከምቲን ገይሮምኒ ኣብ 
ምባል ከተባኽኖ ግቡእ ኣይኮነን። ብኻልእ 

ኣበሃህላ፡ ኣብ ከባቢኻ ንዘለዉ ቀረብትኻ 
ብዛዕባ’ቶም ኣብ ህይወትካ ገለ በሰላ 
ሓዲጎም ዝሓለፉ ሰባት ዘኪርካ ከተዕልሎም 
ምፍታን ጽቡቕ ዘይክኸውን ይኽእል 
እዩ። ኣብ ክንድኡስ፡ ካብ ከምዚኦም ሰባት 
ብምፍልላይካ ኣብ መጻኢ ክትረኽቦ 
እትኽእል ዕድል ንምግምጋም፡ ምስ ገዛእ-
ርእስኻ እትመያየጠሉ ናይ ብሕታውነት 
ግዜ ከም ዘድልየካ ብምዝካር ግዜኻ 
ክትጥቀመሉ ይበልጽ።
ምስ ነፍስኻ ምትእስሳር ማለት፡ 

ንዕብየትካ ቀዳምነት ምሃብ እዩ። ንነፍስኻ 
ዘድልየካ ግዜ፡ ኣቓልቦን ትኹረትን 
ምሃብ ድማ፡ ህሉው ኩነታትካን መጻኢ 
መደባትካን ኣብ ምምእዛን ኣገዳስነት 
ኣለዎ። ነዚ ክዉን ንምግባር ከኣ’ዩ ናይ 
ብሕታውነት ግዜ ክህልወካ መሰረታዊ 
ባእታ ዝኸውን።

“ነደቕቲ ዝነዓቕዎ እምኒ ማእዝን ኮነ”
ኣብ ሓደ ማካይን ዘፍሪ ትካል ዝሰርሕ 

መሃንድስ ብደረጃ ዓለም ኣዝያ ብልጽቲ 
ዝኾነት ማኪና ክትስራሕ ንድፊ 
ኣቕረበ። ብመሰረት እቲ ዝቐረበ ንድፊ 
ማኪና ተሰሪሓ ንምርኢት ድልውቲ 
ኮነት። ማናጀር ናይ’ቲ ትካል ብሓሳብን 
ፈጠራዊ ክእለትን እቲ መሃንድስ 
እናተገረመ፡ ነቲ መሃንድስ ልዑል ክብሪን 
ኣድናቖትን ሃቦ።  
መስርሕ ምስናዕ ናይታ ብልጽቲ 

ተባሂላ ዝተጠቕሰት ሓዳስ ሞዴል ማኪና 
ድሕሪ ምዝዛሙ፡ ናብ መርኣዪ ክፍሊ 
(Showroom) ናይቲ ትካል ንምኻድ 
ካብቲ ጋራጅ ክትወጽእ ኣብ ዝፈተነትሉ 
እዋን ሓደ ሽግር ተፈጥረ። እዚ ዝኾነሉ 
ምኽንያት ድማ፡ ብራኸ ናይታ ማኪና 
ካብቲ መውጽኢ ማዕጾ ናይቲ መርኣዪ 
ክፍሊ ክልተ ኢንች ይነውሕ ብምንባሩ፡ 
ክትወጽእ ኣይከኣለትን። 
እቲ መሃንድስ ነዚ ኣቐዲሙ 

ብዘይምሕሳቡ ሕማቕ ተሰመዖ። ማናጀር 
ናይቲ ትካል’ውን ብተመሳሳሊ ጐሃየ። 
ልዕሊ ኩሉ ግና፡ እዛ ማኪና ብኸመይ 
ክትወጽእ ከም እትኽእል ኣብ ከቢድ 
ሓሳብ ክጽመዱ ግድን ኮነ። ድሕሪ’ዚ 
ሃንደበታዊን ዘይትጽቢታዊን ኩነት፡ ኣብ 
መላእ እቲ ትካል ነውጺ ተፈጥረ። 
ማናጀር ከኣ፡ ፍታሕ ከምጽኡ ይኽእሉ 
እዮም ኢሉ ንዝኣመንሎም ኵሎም ኣብቲ 
ትካል ዝሰርሑ ክኢላታት ኣከቦም። 
ኣብቲ ትካል ሕብሪ ማካይን ኣብ ምልካይ 

ዝነጥፍ ቀባኢ ነቲ ኩነት ብምስትብሃል፡ 
እታ ማኪና ካብዚ ቦታ ክትወጽእ እንተ 
ፈቲና ብላዕሊ ምጭፍላቕን ምልሕጻጽን 
ክገጥማ ከምዝኽእል ብምጥንቃቕ፡ 
ከይተበላሓትካ ነታ ማኪና ምውጻእ 

ፈጺሙ ከምዘይከኣል 
ሓበረ። ኣስዒቡ ድማ፡ 
እቶም መሃንድሳት ተስፋ 
ከይቆረጹ ነቲ ላዕለዋይ 
ክፋል መንደቕ ናይ’ቲ 
ኣፍ-ደገ ብውሑድ ዓቐን 
ብምፍራስ ነታ ማኪና 
ከውጽኡዋ፡ ምስ ወጸት 
ከኣ ዳግማይ ክዕረ ሓሳብ 
ኣቕረበ። እዚ ሓሳብ ግን 
በቲ ማናጀር ናይ’ቲ ትካል 
ተቐባልነት ኣይረኸበን። ምፍራስ ኣፍ-ደገ 
ነቲ ጋራጅ ጽቡቕ ክኸውን ከምዘይክእል 
ብምምጓት፡ ነቲ ሓሳብ ውዱቕ ገበሮ።
 እቶም ክኢላታት ኣብ ከምዚ ፈታኒ 

ህሞት እንከለዉ፡ ነቲ ዝህብዎ ዝነበሩ 
ሓሳባትን ርእይቶታትን ጥራይ ክሰምዕ 
ዝጸንሐ’ሞ፡ ዝዀነ ፍታሕ ከምጽኡ 
ከምእተጸገሙ ዘስተውዓለ ዋርድያ 
ናይቲ ትካል፡ ናብቲ ማናጀር ገጹ 
ክስጕም ተራእየ። ናብኡ ቅርብ ኢሉ 
ድማ፡ “ፍቓድካ እንተዀይኑ መፍትሒ 
ናይዚ ሽግር ዝበልኩዎ ሓንቲ ሓሳብ 
ከካፍለካ” ክብል ተወከሶ።
ኩሎም ሞያውያን ናይ’ቲ ትካል 

ተኣኪቦም ክፈትሕዎ ዘይከኣሉ ጉዳይ፡ 
እዚ ዋርድያ ብኸመይ ክፈትሖ ይኽእል 
ዝብል ሓሳብ ድማ ኣብ ርእሲ ነፍሲ-
ወከፎም ይጋማዳሕ ነበረ። በዚ ምኽንያት፡ 
መፍትሒ ሓሳብ ናይቲ ዋርድያ እንታይ 
ምዃኑ ንምስማዕ፡ ድምጺ ዝወደቐት 
መርፍእ ከስምዕ ዘኽእል ጸጥታ ኣብቲ 
ጋራጅ ሰፈነ።
እቲ ዋርድያ ኣፉ ብምኽፋት ካብ 

ልሳኑ ዝመንጨዉ ቃላት ኣብ እዝኒ 
ሰራሕተኛታት ናይ’ቲ ትካል ከቃልሕ 

ጀመረ። 
ሓሳቡ፡ “እዛ ማኪና ብውሑድ ኢንች 

ጥራይ’ያ ካብ ኣፍ-ደገ እዚ ህንጻ በሪኻ 
ዘላ። ስለዚ፡ ንዓቐን ኣየር ናይቲ ጎማ ምስ 
ትቕንስዎ ወይ ምስ ተንፍስዎ፡ ብራኸ 
ናይታ ማኪና ብዘይጥርጥር ንታሕቲ 
ለጠቕ ክብል እዩ። ሽዑ እታ ማኪና 
ብቐሊሉ ክትወጻልኩም እያ” ዝብል 
ነበረ። ድሕሪ’ዚ፡ ሓሳብ ናይቲ ዋርድያ 
ተቐባልነት ከምዝረኸበ ዘመልክት - 
ነቲ ጋራጅ ዘናወጸ ድምጺ ጣቕዒት 
ተሰምዐ። ከም መርኣያ ሓጎሶምን 
ብርቂ ኣተሓሳስባ እቲ ዋርድያን ድማ፡ 
ብኢዶም ኣትሪሮም እናጨበጡ ሰላምታ 
ክምጥዉሉ ተራእዩ።
ኩሉ ግዜ ዝኾነ ሽግር ብሞያውያን 

ጥራይ ክትፈትሖ ኣይትድለ። 
ምኽንያቱ፡ ንነገራት ኣጸቢቕና ካብ 
ዘይምስትብሃል ካብ ቁጽጽርና ወጻኢ 
ኮይኖም ንኽቕጽሉ ባይታ ክንፈጥር ስለ 
ንኽእል። ስለዚ ድማ ኢና ወትሩ ንነገራት 
ብኹሉ መለክዒታት ክንጥምቶም 
እንሕተት። ብተወሳኺ፡ ንሓደ ነገር ኣብ 
ክንዲ ብክኢላታት ጥራይ ክፍታሕ 
ከምዝኽእል እምንቶ ምሕዳር፡ ንተደላዪ 
ኩነት ኣብ ግዚኡ ክፈትሕ ዝኽእል ተራ 
ሰብ’ውን ኣብ ከባቢኻ ክህሉ ከምዝኽእል 
ዘይምዝንጋዕ። ከምቲ “ነደቕቲ 
ዝነዓቕዎ ርእሲ ማእዝን ኮይኑ ወጸ” 
ዝተባህለ፡ ንዝኾነ ሰብ ኣይትንዓቕ።
ስለዚ፡ ኣብ ሂወት’ውን ብተመሳሳሊ 

ከምዚ ከጋጥም ስለዝኽእል፡ መፍትሒ 
ንምርካብ ኣፍኲስካ ሕሰብን ኣዕሚቝካ 
ኣስተንፍስን። ኣብ መወዳእታ ድማ፡ 
ነገራት ንምስትኽኻል ኣተሓሳስባኻ 
ብምዕራይ፡ ንህይወት ሕልኽላኻታ 
ኣውሒድካ ኣስተማቕራ።

ክሳራ ከባቢ
ሓደ ሽማግለ ሰብኣይ፡ “ክሳራ ከባቢ’ዮም 

እዚኦም፣ ከም ብዓል እዚኣቶም ብሓቂ’የ 
ዝብለካ ክሳራ ከባቢ እዮም!” እናበሉ 
ኢዶም እናነጸጉ ክኸዱ እንከለዉ 
ዝሰምዖም ሓደ መንእሰይ፡ “እሂ ደኣ 
ደሓን ዲኹም ኣቦይ ባሻይ? እንታይ 
ተረኽበ? እዞም ክሳራ ከባቢ ትብልዎም 
ዘለኹምከ ብዓል መን’ዮም?” ብምባል 
ኣድራጋ ሕቶታት ኣቕረበሎም።
እቶም ሽማግለ ሰብኣይ ከኣ፡ “ወይለይ 

ኣቦኻ፡ ክሳራ ከባቢ ደኣ፡ ዘየፍሪ ምሁር

እተመሳቐለ ቃላት ስርሑ
ንጋድም

1. ቴማ መዓልቲ ናጽነት 2023
8. ናይ ጣዕሳ ቃል (ብግምጣል)
10. ካብ ርስዕቲ 2 ፊደል
11. ታሪኽ ብእንግሊዝ
12. ሓወሰ፡ ጸንበረ (ፋሕ ዝበለት )
13. ካብ ቀያሕ 2 ፊደል
14. ተዘራረብ፡ ተረዳዳእ
15. ኢንጅነር
17. ሓፍቲ ሰብኣይ
18. ...እናበሉኻ  ዶ ትጋገ 
19. ካብ መንህብ 3 ፊደል
20. ዘንግዐ፡ ሃንዘለ (ብግምጣል)
22. ኮፍ መበሊ፡ መቐመጢ
24. ኣለዮ፡ ተኸናኸኖ
26. ካብ ሳዕሳዒ 2 ፊደል
27. ትንቢት ተናጋሪ፡ ብቑዕ፡ ጻድቕ
28. ብሳዕሪ ዝተኸድነ ገዛ
29. ብዚንጎ ዝተኸድነ ገዛ
31. ሃጢሩ
32. ተዛረብ
34. ውራይ፡ ግብጃ
35. ናይ ቅብኣት እኽሊ
36. ዕረ ዝመስል ቅርጺ ዘለዎ ተኽሊ
38. መብልዒ ኣካላ  (ብግምጣል)
40. ኣብ መንገዲ ባጽዕ ትርከብ ን/ዞባ 
42. ፈሳሲ ዘለዎ ዕምባባ
44. ሓፊሱ
46. ረጒድ በትሪ
48. ካብ ክፍሊ ኣካልና መግቢ 

እተድቅቕ
50. ሓውሶም
51. ውላድ ጤል፡ ጥቦት

(ኣዳላዊ ኢሳያስ ያቆብ ካብ ሃኮሰኤ (ኣዳላዊ ኢሳያስ ያቆብ ካብ ሃኮሰኤ 

ንትኹል
1. ጽልኢ
2. ዋጭ ዋጭ፡ ዕግርግር
3. ስም ጓል
4. ሰኒዓ
5. ፈሳሲ፡ መርወዪ፡ መጥለሊ
6. ካብ ኣንስትዮ 2 ፊደል
7. ቀው ዝበለ፡ ዘይልዙብ  (ብግምጣል)
8. ባይታ (ብግምጣል)
9. ዓይነት መግቢ
12. መፍረ ንህቢ፡ እንዳ ንህቢ
14. ቀዊደዮ፡ ፊሒሰዮ (ንገመድ )
16. ምእላይ ነቶግቲ
21. ፈጥፈጥ፡ ቀጥቀጥ 
22. መላሃዪ
23. ሓሪዱ
24. መስተዪ ጸባ
25. ብሓዊ ዝጠፍአት ከተማ (ካብ 

ጥንቲ )
27. ከም ቁ. 27 ንጋድም
28. ኣሳስዩ
30. ቦርሳ ብእንግሊዝ
31. ናይ ሕማም ዓይነት
33. ልኹዕ
37. ናይ ገረብ ስም
38. ማሕበር ኩዕሶ እግሪ ብኣሕጽሮት 

(ብግምጣል)
39. ትሕቲ ባዶ
41. ጸጕርና ንእለ
42. ወላ ሓንቲ
43. ሃፊፉ፡ ተወዲኡ፡ ....ኢሉ ፡
45. ዝተዘርአ ግራት
48. ዓይነት ጸብሒ
49. በሊሕ መላጸ

ብድንቁርናኡ ዝፍሳሕ መሃይም
ነፍሱ ዘይኣሊ
ሃብታም መስተማሰሊ
ዕቡይ ድኻ
ምሉእ ጥዕና ዘለዎ ለማኒ
ሕማቕ ዝጠባያ መልከዐኛ” 
ኢሎም መለሱሉ ይበሃል። ንስኹምከ 

ክቡራት ኣንበብቲ፡ ‘ክሳራ ከባቢ ከመይ 
ዝበሉ እዮም’ እንተ ትበሃሉ ብኸመይ 
ምገለጽኩሞም?



ሓዳስ   ኤርትራ 8 መስከረም 2024 - ገጽ 5መበል 34 ዓመት ቁ.7

ዕላልን ዕላሉን
ብዛዕባ ዓይነታት ኣተዓልላ ክሓስብ 

ከለኹ ኣመና እዩ ዝገርመኒ። ዕላል 
መኻይድትና ስለ ዝዀነ፡ ነፍሲ-ወከፍና 
ምስ ብዙሓት ሰባት ከም ዘዕለልና 
መቸም ፍሉጥ እዩ። ንፉዕ ኣዕላላይ 
እንተ ተረኺቡ ዕላል መዓስ ይጽላእ 
ኰይኑ። ሎም-ሎሚ ክሓስቦ ከለኹስ፡ 
እቲ ብዙሕ ዘየድህበሉ ዝነበርኩ ናይ 
ኣተዓልላ ጥበባት እናተጋህደለይ 
ይመጽእ ኣሎ። ለከ ዕላል እውን ናቱ 
ዝዀነ ምድባት ኣለዎ። እዚ ክብል 
ከለኹ ንዓይ ዝተራእየኒ ማለት እዩ 
እምበር ተመራሚረ ዝበጻሕኩዎ ከም 
ዘይኰነ ክትርድኡለይ እደሊ’የ። 
ንዓይ ዕላል ማለት፡ ሕዋስ የብሉ ልቃብ 

ተዛሪብካ ምኻድ ጥራይ እዩ ነይሩ። 
በቃ እተን ዝሓዝካየን ሓበሬታታት 
ብዘይጥበብ ወይ ብዘይመረቕ ንግር 
ኣቢልካ መንገድኻ ምጽራግ - ኣኸለ 
እዩ ዝመስለኒ ዝነበረ።  
ግና ዕላል ከም’ቲ ከም’ዚ ከማይ 

እንገብሮ እንቃዓ ተዛሪብካ ወይ መዲርካ 
ጥራይ ምኻድ ኣይኰነን። ሰብ ነናቱ 
ጥበብ ኣተዓልላ፡ (ገሊኡ’ውን ኣዘናትዋ 
ክንብሎ ንኽእል ኢና) እዩ ዘለዎ።   
ኣብ’ዚ ሕጂ እዋን’ሲ፡ ዘይኣመለይ 

ንኹላቶም መተዓልልተይ፡ ናብ ዕላሎም 
ገዲፈስ ናብ ኣተዓልላኦም ከም ዘድህብ 
ዝገብር ቆለ መጺኡኒ ኣሎ። ነቲ ዕላል 
ረሲዐ፡ ናብ’ቲ እናኸዕልሉኒ ዘንጸባርቑዎ 
ስምዒትን ዝገብርዎ ምንቅስቓስን 
ከተኵር ከለኹ እየ ድማ ንበይነይ 
ዝስሕቕ። ምሽ ኣለኩም፡ ከም’ዚ ሎሚ 
ኣብ ብዙሓት ትካላት መዘናግዒ ዝግበር፡ 
ኣብ ቲቪ ሰባት ብሙዚቃ ተሰንዮም 
እናሳዕስዑ ኸለዉ፡ ድምጺ ናይ ደርፊ 
ኣጥፊእካ ምንቅስቓሶም ጥራይ ክትርኢ 
ከለኻ ማለት እዩ። እንድዒ ንዓኻትኩም 
እምበር፡ ከም’ዚ ክርእይ ከለኹ ኣመና 
እየ ዝስሕቕ። እቶም ዝስዕስዑ ሰባት፡ 
ከም’ዚ ናይ ሃውሪ ምንቅስቓስ ዝገብሩ 
ጽሉላት ኰይኖም ይስምዑኒ። ለከ 
ሳዕሳዒት እውን መኻይዱ ዝዀነ 
ህርመት እንተ ዘይሃልዩዎ ላዛ የብሉን።  
በሉስከ፡ ክንደይ ዓይነት ኣተዓልላኸ 

ተዓዚብኩም ትዀኑ? ኣነ’ኳ ብዙሕ 
ዓይነት ናይ ኣተዓልላ ሜላ እንድየ 
ቖጺረ ዘለኹ፡ ገሊኡ ጥዑም፡ ገሊኡ ድማ 
ይትረፍዶ ሽዑ ንሽዑ እናሰማዕካዮስ፡ 
ዋላ ካብኡ ምስ ተኣለኻ ከማን ንኽልተ/
ሰለስተ ሰዓት ዘታኽስካ ኣሎ። ብሰንኪ’ቲ 
ካብ’ቲ ዕላል ተጻዒንካዮ ዝመጻእካ ስልካየ፡ 
ትም ኢልካ ከተንባህቝ ትውዕል። 
ገሊኡ ድማ ስምዕ ከም ዘይጸንሕካዮ 
መትሓዚ ትስእነሉ’ሞ፡ ካብ ኣዕላላይ 
ምስ ተፈለኻ፡ ገለ እንተ ዀነለይ ኢልካ፡ 
ከም ብሓድሽ መስርዕ ኣተኻኺልካ፡ 
ነቲ ሓደ ምስ’ቲ ሓደ እናጣበቕካን 
ናትካ ግምት እናመላእካን ትርጕም 
ክትረኽበሉ ትፍትን። በየናይ ጀሚሮም 
በየናይ ከም ዝወድኡልካ ንኽትፈልጥ 
እዩ’ኮ ዝጨንቀካ! ገለ ቍምነገር ወይ 
ትምህርቲ ከሲብካ እትወጽኣሉ ዕላል 
ከም ዘሎ ግን ኣይከሓድኩን።  
እቶም ዝብርሁኒን ዘስሕቑኒን 

ኣዕለልቲዶ ወስ ከብለልኩም። በሉ ሓዙ፡ 
ካብ’ቶም ኣብ ብዙሕ ኣጋጣሚታት 
ምሳይ ዕላል ዝለዋወጡ ሰባት ሓደ 
ጕጅለ፡ ከም’ዚ ናይ መድረኽ ድራማ 
ዝዓይነቱ ዕላል ዘዘውትሩ እዮም። ናይ 
ስምዒት ተዋሳእቲ ኰይኖም እዮም ድማ 
ዝስምዑኒ። ማለት’ሲ ኣብ ናይ መድረኽ 

ድራማ፡ ብዝያዳ እቲ ስምዒታዊ ሸነኽ 
ስለ ዝዕብልል’የ ከምኡ ዝብሎም ዘለኹ። 
ብዛዕባ ምረት ክገልጹልካ ከለዉ፡ 

ልክዕ ሽዑ ኣብ ነብሶም ከም ዝወረደ 
ክሳብ ዝመስል ዝሽቝረሩ፡ ናይ ሓዘን 
እንከዕልሉኻ ወጅሆም ኣደቢኖም 
ንገጾም ብርቱዕ ክረምቲ ከም ዝቐጥቀጦ 
ቖርበት ዘምስሉዎ፡ ናይ ምስኪን፡ ናይ 
ተባዕ፡ ናይ ዝሓረቐ፡ ናይ ዝተሓጎሰ 
ሰብ ስምዒታት እናተላበሱ ከረድኡኻ 
ዝፍትኑ. . . ኮታ ምትእስሳሮም ምስ 
ስምዒታዊ መግለጺ ሰባት እዩ ኹሉ። 
እዚኣቶም ብፍላጥ ይኹን ብዘይፍላጥ 
ስምዒት ሰማዓይ ንኽሰልቡ ዝ’ጸዓሩ 
ኣዕለልቲ እዮም። ንብዓት ምውጻእ 
እንተ ዘይኣብዩዎም፡  ንኽነብዑ ድሕር 
ዝብሉ ኣይኰኑን። 
ዘገርም ነገር ይነግሩኻ ከም ዘለዉ 

እንተ ሓሲቦም፡ ኣዒንቶም ፈጢጡ፡ 
ኣፎም ክሳብ ዓንቀሮም ዝረአይ ተኸፊቱ፡ 
ከም ማዕበል ምስ ስምዒቶም ብዝልዕልን 
ዝትሕትን ቃና፡ ኣእዳዎም ዘርጊሖም 
ሒዞምኻ ክበርሩ እዮም ዝደልዩ። 
ግና ገሊኣቶምስ ይትረፍዶ ብስምዒት 
ከሐንብሱኻ፡ ነታ ዝነበረትካ ህድኣት 
መንዚዖም፡ ካብኣቶም ከም ትበርር 
ዝገብሩ እዮም። ማለተይ’ሲ እቶም 
ዝኽእልዎ ደኣ’ምበር፡ እቶም ዘይክእልዎ 
እንተ ረኺቦምኻስ ኣኺሉካ’ዩ። 
ሓደ ካብ’ዚኣቶም ዝዀነ ፈላጥየይ፡ 

ሓንቲ መዓልቲ  ከም ኣመሉ 
ብድራማዊ መንገዲ ከዕልለኒ ክብል 
መሃነነይ ምስ ኣጥፋኣለይ፡ ብዘይልበይ 
እየ “ንእሽቶይ ስራሕ ኣላትኒ” ኢለዮ 
በሪረ። እቲ ዝገርመኩም ድማ፡ በቲ 
ሓደ ትኽስ እናበልኩ፡ በቲ ኻልእ ድማ 
ምቾት ከይተሰመዓኒ ሰሚዐዮ ከብቅዕ፡ 
መመላእታ ናይ’ታ ዕላል ካልእ ግዜ 
ክቕጽለለይ ምዃኑ ተመባጺዑለይ! ዋላ 
ናተይ ሃንደበት ምኻድ ኣይተረደኦን 
ማለት እኮ’ዩ። ኣብ ቀዳማይ ክፋል 
ጥራይ ከም ዝነፍጽ ዝገበረኒ ደኣ ኣብ 
ካልኣይ ክፋል እንታይ እዩ ክደግመኒ 

ደልዩ! ናይ’ታ መዓልቲስ ኣይትደገም 
ደኣ። 
ኤእ ክእለት ከኣ የድሊ’ዩ። ገሊኣቶም 

ኸኣ ኣለዉ ንኣቓልቦኻ ምንዝዕ ኣቢሎም፡ 
ንውሽጥኻ ብትጽቢት እናረበጹ ኩሉ 
ህዋሳት ስምዒትካ ናብኣቶም ከም ዝግዕዝ 
ይገብሩ። ከም’ዚኣቶም ዝኣመሰሉ 
ናይ ድራማዊ ዕላል ክኢላታት፡ 
እናሻዕ ክትሰምዖም ትደልይን ዕላሎም 
ከይውደኣካ ትፈርሕን። 
ናይ ‘ኣክሽን’ ኣዕለልቲ ድማ ኣለዉ። 

ምስ ዝበዝሑ ከም’ዚኣቶም ዝኣመሰሉ 
ኣዕለልቲ ብቐዳምነት ክትገብሮ ዘለካ፡ 
ርሕቀት ሓሊኻ ኮፍ ምባል እዩ። በቲ 
ሓደ ወስ ኢሎም ኣብ ዘየርክቡኻ 
ርሕቀት ኮፍ ትብል፡ በቲ ካልእ ድማ 
ኣብ መንጎኻ ተገልቢጡ ክሃርመካ 
ዝኽእል ጣውላ ወይ ኣቝሑት ከም 
ዘየለ ከተረጋግጽ ኣለካ። ኩሉ ነገሮም 
ሓይሊ ዝተሓወሶ’ዩ። 
“እብለካስ፡ ኣታ ግደፍ ኢለ እናለመኩዎ 

ጠሮቕሮቕ ምስ ኣብዝሐ፡ ብዃሌታኡ 
ስሒበ ሓንሳብ ብጉስጢ ወሊዐ ምስ 
ገደፍኩዎ ኣንፈቱ ጠፊኡዎ ደርበሽበሽ. . 
.” እዚ ክብሉ ከለዉ፡ ብግብሪ ንኸርእዩኻ 
ኽብሉ ዝሰንዘሩዎ ዕሙኽ ኢድ፡ ዕድል 
እንተ ገይርካ ብኣፍንጫ ሓሊፉ ኣሎ። 
ተዘይኰይኑ ክረኽቡኻ ይኽእሉ 
እዮም። ኣይረድ እምበር ንኸርእዩኻ 
ክብሉ ብዃሌታኻ ሓኒቖም ‘ቂቕ-ቂቕ’ 
ከብሉኻ’ውን ይኽእሉ እዮም። 
ዕላል ይቕጽሉ “ሰንደልደል ምስ በለ፡ 

እንደገና ‘ብጫ ጥፊ’ ለኺዐ እገድፎ 
ኣለኹስ ኣብ’ዛ መሬት ጠረብ. . .” 
ኣብ’ዚ’ውን ወይ ብታሕቲ ኣእጋርካ 
ተረጊጹ ኣሎ፡ ወይ ድማ ጣውላኻ 
ተነውኒዉ ብኬሪታት ጨርባሕባሕ ኢሉ 
ኣሎ። እዚ እውን ካብ ምስባር እንተ 
ድሒኑ ማለት እዩ። 
እዞም ናይ ‘ኣክሽን’ ሰባት ብ’ኣክሽን’ 

ከዕልሉ ከለዉ ርሕቕ ኢለ ኮፍ ክብል 
እየ ዝመርጽ። ግን ከኣ ‘ሰብዶ ይርእየና 
ይህሉ’ እናበልኩ ናብ ከባቢየይ ቐባሕባሕ 

ምባል ኣይገድፍን። ንሳቶም ዋላ ሓንቲ 
ስለ ዘይግድሶም 
ዕ ላ ሎ ም 
ይቕጽሉ። ነቲ 
ፈንጠርጠሮምን 
ሓ ይ ሎ ም ን 
ዝተዓዘበ ሰብ 
ግን “ይበኣሱ 
ድዮም ዘለዉ?” 
ወይ ከኣ “ጥዑይ 
ድዩ ጽሉል?” 
ክብል ይኽእል 
እዩ። እዞም 
ዓይነት ሰባት 
ከዕልሉ ኸለዉ፡ 
መብዛሕትኡ ግዜ 
ኣዒንቲ ናይ’ቶም 
ኣብ ከባቢኻ ዘለዉ 

ሰባት ናብኻ እየን ዝግዕዛ።  
ገለ ገለ ናይ ኣክሽን ኣዕለልቲ ዝዀኑ 

ቐረብቲ ኣለዉኒ። ነቲ ዝዛረቡዎ 
ብዙሕ ኣየቕልበሉን እየ። ምኽንያቱስ 
ብምንቅስቓስን ግብሪን ስለ ዘዕልሉ 
ተወሳኺ መብርሂ ዘድሊ ኣይኰነን። 
እንተ ዀነ ግን ዳርጋ ተሸቝሪረ 
እየ ዝዕዘቦም። ሓንሳብ ስሒቶም 
እንተኣላጊዖምኒዶ እንታይ ክብል’የ። ነቲ 
ዘዕልሉኻ ጽቡቕ ገይሮም ከረድኡኻ 
ኽብሉ፡ ኣብ ወስታኦም ምሉእ ሓይሊ 
እዮም ዝጥቀሙ። ማለት’ሲ ብምሉእ 
ሓይሎም ንንፋስ እናጕሰጡ እዮም 
ነቲ ዝብሉዎ ከረድኡኻ ዝፍትኑ። 
ከም’ቲ ዝበልኩኹም ርሕቀት ምሕላው፡ 
እንተ ተኻኢሉ ድማ ዋልታ ሒዝካ 
ዕላል ምክትታል እዩ ዘዋጽእ። ካብ’ዚ 
ምስ ዝሰግሩ ግን፡ ጻዕዳ ህድማ - ኣበይ 
ተሃሪመ ደኣ ክትብል!
ክንደይ ኣዕለልቲ ኢና’ሞ ክንብሎም! 

“ዕላል ብቕልጽም” ኢለ ዝጽውዖም 
ሕሉፋት ከኣ ኣለዉ። እዋይ. . . 
ነዚኣቶም’ኳ ተሪር ዓንዲ ሒዝካ ጥራይ 
ኢኻ ክትሰምዖም ትኽእል። ኣብ ሰንኮፍ 
እንተ ጸኒሕካ፡ ናብ’ዛ ባይታኻ - በቃ! 
ንኸይትወድቕ እናተሸቝረካዶ ደቀይ 
ዕላል ይስማዕ’ዩ። ምናልባት ድማ 
ተጓሳጣይ እንተ ዄንካ፡ ነቲ ዝተመሃርካዮ 
ናይ ምክልኻል ሜላ ክትጥቀመሉ እንተ 
ዄንካ እምበር ግርህ ኢልካ ኣእዛንካ 
እትጸልወሎም ኣይኰኑን። ገሊኣቶም 5 
ቃላት ምስ ተዛረቡ “ትሰምዓኒዶ ኣለኻ?” 
ማለቶም ግዲ ዀይኑ ጎጽ የብሉኻ። 
ተገሪህካ እንተ ጸኒሕካ ሰንከልከል ኢልካ 
ትምለስ። ሽዱሽተ ቃላት ምስ ወሰኹ 
ሓጎጽ. . . ቍሩብ ምስ ተዛረቡ ነው. . . 
በቃ፡ ዕረፍቲ ዝበሃል የብልካን። ኣድህቦኻ 
ናብ ካልእ እንተ ግዒዙ’ሞ ኣኺሉካ’ዩ። 
ትኽስ እንተ ኢልካ’ውን ብመንከስካ 
ሒዞም ብምቕናዕ ዕላሎም ክቕጽሉ 
ምዃኖም ኣይትዘንግዕ።  
ካብ’ዚኣቶም ዝገደዱ ድየ ዋላስ ዝሓሹ 

ኽብሎም፡ ምድብ ዘይረኸብኩሎም 
‘ኣዕለልቲ ኢና’ በሃልቲ ድማ ኣለዉ። 
እንተ ብኽዳንካ፡ እንተ ብኽሳድካ 
እናወጠጡ ናብ ኣፎም ክውትፉኻ 
ዝደልዩ። ኣእዛንካን ኣዒንትኻን ምሉእ 
ብምሉእ ናብኣቶም ገይርካዮ ከለኻ 
ትሰምዖም ዘለኻ ዀይኑ ኣይስመዖምን’ዩ። 
እዞም እናወጠጡ ጦቕ ዘብሉኻ፡ ኣብ 

ኣተገባብራ ደኣ ይፈላለዩ ዀይኖም 
እምበር፡ ምስቶም “ህ በለኒ” ብዝዓይነቱ 
ኣጣምታ ዝቐጽዑኻ ክምደቡ ዝኽእሉ 
ይመስለኒ። ኣብ ነፍሲ-ወከፍ ምሉእ-
ሓሳብ “ህ”  እንተ ዘይኢልካዮም 
ዘይቀስኑ ኣዕለልቲ፡ ጀሚሮም ክሳብ 

ዝውድኡ ጎረሮኻ ክሳብ ዝነቅዕ “ህ” 
- “እወ” – “ደሓርከ” – “እንታይ 
ትብል ወደይ. . . ” ክትብሎም 
ኣለካ። እቲ ጽቡቕ ነገሮም ምስ’ቶም 
ቅድመኦም ዘለዉ ከተወዳድሮም ከለኻ 
ጎነጽ የብሎምን። እቶም ኣቐዲምና 
ዝረኣናዮም ግን ብጕስጢ እዮም “ህ 
በለኒ” ዝብሉኻ። 
“ማእከል ናይ ኩሉ ዕላል” ዝበሃሉ 

ኣዕለልቲኸ ጎፍ ኢሎምኹምዶ 
ይፈልጡ? ናይ’ዚኣቶም እሞ ንበይኑ 
እዩ። ምኽንያቱስ ኣብ’ቲ ኩሉ ዘዕልሉኻ 
ጕዳያት ባዕሎም ኣለዉ። ንነብሶም 
ድማ ኣብ ኩሉ ጕዳያት እወታዊ 
ተራ ከም ዝተጻወተት ገይሮም እዮም 
ዛንታ ዝፈጥሩ። እቲ ዛንታ ወይ ዕላል 
ናይ ጀማዓ ባእሲ እንተ ዀይኑ፡ ነቶም 
ካልኦት ዋላ ሓንቲ ተራ ከም ዘይነበሮም 
ኣነኣእስ ኣቢሎም፡ ነቲ ጉዳይ ባዕሎም 
ከም ዝዛዘሙዎ ብሓበን ይነግሩኻ። ናይ 
ንግዲ ዕላል እንተ ዀይኑ ብኸመይ 
ዝበለ ጥበብ ከሲቦም ከም ዝወጽኡ 
ይትርኹልካ። ብዛዕባ ኵዕሶ ዕላል እንተ 
ተላዒሉ፡ ኣብ ኵዕሶ ዘመዝገቡዎ ዓወት 
ይዝርዝሩልካ። 
እቲ ዝገርመኒ ግን፡ ባዕልኻ ኣብ 

ዘበግስካዮ ዕላል ንነብሶም ኣእትዮም 
ጎባልል ኰይኖም ዝወጽኡ ምዃኖም 
እዩ። በቃ - ኣብ ኩሉ ኣለዉ። ኣብ 
ወይ ተመሳሳሊ ሰዓት ዝተኸስተ ፍጻመ 
እንተ ኣልዒልካ’ውን፡ ኣብ ሓደ ሰዓት 
ኣብ ክልቲኡ ፍጻመታት ክህልዉን 
ብዓወት ክወጽኡን ኣይጽግሞምን እዩ። 
እናተዛረቡዎ ከለዉ ብኡ ንብኡ ዝግለጽ 
ሓሶት መሊኡ’ዩ።  ከምኡ ኽገብሩ 
ኸለዉ ንናይ ምምዝዛን ክእለትካ ክሳብ 
ክንደይ ከም ዘቃለሉዎ የጕህየካ እንድዩ፡ 
ግን ከም መዘናግዒ ወይ ድማ ናይ 
መወዳእታ ገይርካ እንተ ሰማዕካዮም 
ዝጎድኣካ ኣይኰነን። ዕላሎም ኹሉ 
ንገዛእ-ነፍሶም ንምዕባይ ስለ ዝዀነ፡ 
ብዘየለ ዓወታቶም ምዕላል ባህ ከብሎም 
ከሎ ትም ኢልካ ትርእዮም - እንታይ 
ደኣ። “ታህዲድ ፍርቂ ሓይሊ” ዝዓይነቱ 
እምነት ዘለዎም እዮም ዝመስሉ።  
መቸም ጉዳይ ዕላልን ዕላሉን ብዙሕ 

እንድዩ፡ ብዛዕባ’ቶም ዘሰልክዩኒ ኣዕለልቲ 
ወስ ኣቢለ ክውድእ። ኣቤት እዞም 
እናሓሰቡ ቃላት ብምድርባይ ከዕልሉኻ 
ዝፍትኑ ከሰልክዩኒ። እቲ ክብሉዎ ዝደለዩ 
ስለ ዝጠፍኦም ድዩ ዋላስ ሽዑ እዮም 
ነቲ ዛንታ ዝምህዝዎ ኣይፈለጥኩን። 
ወይ ድማ ረሳዕቲ ክዀኑ ይኽእሉ። 
ካብ’ዞም ዓይነት ኣዕለልቲ ሓደ ጥራይ’ዩ 
ኣጋጢሙኒ ዘሎ። ኣብ’ተን ምስኡ 
ዝራኸበለን ውሑዳት ግዜ ግን፡ ጽቡቕ 
መጸግዒ እየ ዝደሊ። ጸሊም መነጽር 
ከኣ’ባ እወዲ። ማለት’ሲ ኣብ መንጎ 
ዕላል ናብ ካልእ ጉዳየይ እናሓሰብኩ 
ንኽዘናጋዕ ምእንቲ ንኣዒንተይ ክርእየን 
የብሉን።
መቸም እቲ ኣብ ኣዕለልቲ 

ዝተዓዘብኩዎ ነገራት፡ ብገለ ሸነኹ ኣባይ 
ከይህሉ ኢለ ንነብሰይ ፈቲሸያ እያ። ሰብ 
ጽቡቕ ኣለኹ ስለ ዝብል፡ ብዙሕ ግዜ 
እቲ ናቱ ኣይረኣዮን እንድዩ፡ ስለ’ዚስ 
ንነብሰይ ምፍታሽ ጥራይ ዘይኰነስ፡ ገለ 
ዝእረም እንተ ሃለወኒ ኢለ’የ ተሰኪፈ። 
“ግን ደሓን፡ ድራማ ኣይገብር ‘ኣክሽን’ 
ከም’ታ ዘለኹዋ ነቲ ዘድልየኒ ‘ተሮግ-
ተሮግ’ ኣቢለ ምግልጋል ይሕሸኒ” ኣብ 
ዝብል መደምደምታ በጺሐ ኣለኹ። 
እዚ ወደሓንኩም!

ሃይማኖት መሓሪ

      Vacancy Announcement
ENFI-MCCT MINING ENGINEERING PLC (Pre-stripping 
Team) is inviting qualified and competitive applicants for the 
following positions: 
Cost Control Superintendent:

•	 Number Required – One (02)
•	 Place of work:      Emba Derho
•	 Type of contact:     Definite period of one year
•	 Salary:              As per the company salary scale

MAJOR DUTIES AND RESPONSIBILITIES

(1) Prepare construction budget, design variation cost calculation, 
site work completion acceptance, and cost budget claimed with the 
Employer;
(2) Conduct project cost management, and review the project 
progress payment and design changes of each project item；
(3) Prepare the project audit report, and be responsible for the 
project situation connection with the Employer；
(4) According to the relevant national and local finance policies, 
accounting and auditing regulations and the implementation of the 
project, responsible for the project budget and settlement audit 
work, as well as the whole process of the cost control work；
(5) Participate in the completion settlement, prepare and submit 
the completion settlement document；
(6) Complete other work assigned by the project leader.

Qualification Requirement
Education:
Master degree or above in Ffinancial management, Accounting, 
Auditing

Work Experience: 
（1（1 year working experience of cost control in mining project is re-

quired.

（2（2 year or above working experience in international companies is 

preferred.

Other skills and abilities: 
	 Excellent English language skills.

	 Good at using finance software and cost control software such as Glodon 

Construction Cost software and UFIDA Finance software.

	 Ability to work in culturally diverse working environments and able to 

work well with people from different countries.

	 Good at EXCEL, PPT and another computer software.

	 Understand the relevant accounting and auditing policies and regulations 

of both Eritrea and countries related to the parent companies. 

  Language:
（1（Language proficiency in English is required.

  
Additional requirements for Nationals:
	 Having fulfilled his/her National Service obligation and providing evi-

dence of release paper from the Ministry of Defense.
	 Present clearance paper from current/last employer.
	 Testimonial documents to be attached (CV, Work experience credentials, 

a copy of your National Identity Card, etc.).
	 Only shortlisted applicants would be considered as potential candidates 

for an interview.
	 Application documents will not be returned to the sender.
	 All application should be sent though the post office.
	 Deadline for application:  5 days from the day of publication in the 

newspaper.

	 Address: Please mail your application to following two addresses

       1. ENFI-MCCT MINING ENGINEERING PLC.
      P.O. Box 6547 Asmara, Eritrea
    2. Mineral Resources Management
      P.O. Box-272, Asmara

Note to Eritrean applicants: Please send a copy of your application to
        Aliens Employment Permit Affairs

          P.O. Box 7940 Asmara, Eritrea

         Vacancy Announcement
ENFI-MCCT MINING ENGINEERING PLC (Pre-stripping 
Team) is inviting qualified and competitive applicants for the 
following positions: -
Deputy Finance Manger:
•	 Number Required – One (01)
•	 Place of work:          Emba Derho
•	 Type of contact:       Definite period of one year
•	 Salary:                     As per the company salary scale

MAJOR DUTIES AND RESPONSIBILITIES
•	 Perform financial management duties including generating financial data, 

compiling, and submitting reports, producing financial reports related to 
budgets, account payables, account receivables, expenses etc.

•	 Prepare finance report and supportive financial data to assist auditing from 
both local authorities and from parent company.

•	 Creating and reviewing policies, budgeting of both local authorities and 
parent company and conducting regular assessments of financial proce-
dures.

•	 Supervise the preparation of quarterly and annual account reconciliations, 
monitor, and enforce compliance with tax and financial reporting standards 
of both local authorities and parent company.

•	 Create strategic production plans based on the analysis of the company’s 
status and financial forecasts. Developing strategies that work to minimize 
financial risk.

Qualification Requirement

Education:
Bachelor degree or above in financial management, Accounting, Audit-
ing 

Work Experience: 
	 10 years and above experience in financial management. 

Other skills and abilities: 
•	 Excellent English language skills.
•	 Good at using finance software and cost control software such as Glodon 

Construction Cost software and UFIDA Finance software.
•	 Ability to work in culturally diverse working environments.
•	 Ability to work well with people.

•	 Commercial and business awareness and with an analytical mind.
•	 Team management skills
•	 Problem solving skills, Teamwork, and collaboration skills.

  Language:
•	 Language fluency in English is required.

  Additional requirements for Nationals:
	 Having fulfilled his/her National Service obligation and providing evi-

dence of release paper from the Ministry of Defense.
	 Present clearance paper from current/last employer.
	 Testimonial documents to be attached (CV, Work experience credentials, a 

copy of your National Identity Card, etc.).
	 Only shortlisted applicants would be considered as potential candidates for 

an interview.
	 Application documents will not be returned to the sender.
	 All application should be sent though the post office.
	 Deadline for application:  5 days from the day of publication in the news-

paper.

	 Address: Please mail your application to following two addresses

          1. ENFI-MCCT MINING ENGINEERING PLC.
         P.O. Box 6547 Asmara, Eritrea
       2. Mineral Resources Management
          P.O. Box-272, Asmara

Note to Eritrean applicants: Please send a copy of your application 
to

    Aliens Employment Permit Affairs
  P.O. Box 7940 Asmara, Eritrea

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ሎሚሎሚ
ሻምፕዮን ካልኣይ ዲቪዥን ኣብ 

ኮምፖ ቺቸሮኮምፖ ቺቸሮ
ማይ ተመናይ - ሰምበል 8፡00 

ቅ.ቐ
ቲራቮሎ - ንግዳዊ ባንክ 10፡00 

ቅ.ቐ

ኔሽንስ ሊግኔሽንስ ሊግ
ደንማርክ - ሰርቢያ 7፡00 ምሸት
ፖርቱጋል - ፖርቱጋል - ስኮትላንድ 9፡45 

ምሸት
ስዊዘርላንድ - እስጳኛ 9፡45 ምሸት
ክሮኤሽያ - ፖላንድ 9፡45 ምሸት

ጽባሕጽባሕ
ፈረንሳ - ቤልጅዩም 9፡45 ምሸት
እስራኤል - ኢጣልያ 9፡45

ዮኤል፡ ማልያ ኣንበሳ ዓቐብ ዓቂብዋ
ዳዊት፡ ደረጃኡ ኣበሪኹ

ኤርትራዊ ተቐዳዳማይ ክለብ ባይክ አይድ 
ዩኤል ሃብተኣብ፡ ትማሊ ቀዳም ኣብ ዝቐጸለ ዙር 
ፖያንግ ሌክ፡ ለቢስዋ ዘሎ ማልያ ኣንበሳ ዓቐብ 
ዓቂቡዋ ወጺኡ።
  ሓሙሸይቲ መድረኽ ዙር ፖያንግ ሌክ፡ 

ዋላ’ኳ 73.6 ኪሎ-ሜተር እታ ዝሓጸረት 
መድረኽ (ነተን ናይ ግዜ ውድድር ኣውጺእካ) 
ናይ’ዚ ውድድር እንተኾነት፡ ሰለስተ ተረርቲ 
ናይ ሓደ ካታጎሪ ዓቐበት ስለዝነበራ ግን፡ በዳሂት 
መድረኽ ይገብራ።

  ንኻልኣይቲ መድረኽ ተዓዊቱላ ዝነበረ 
ሩስያዊ ፐተር ሪክኖቭ ከኣ፡ ብ1 ሰዓት፡ 52 
ደቒቕን 48 ካልኢትን ተዓዊቱላ። ዮኤልን ወዲ 
ጋንታኡ ዳዊት የማንን ድማ፡ ግዜ ከይከሰሩ 
መበል 15ን 21ን ኣትዮም።
  በዚ ውጽኢት፡ ሪኩኖቭ ነዛ ካብ ቀዳመይቲ 

መድረኽ ጀሚሩ ዝለበሳ ብጫ ማልያ - ብ10 
ሰዓት፡ 18 ደቒቕን 43 ካልኢትን ዓቂቡዋ 
ይርከብ። ዮኤል፡ 3 ደቒቕን 32 ካልኢትን፣ 
ዳዊት 4 ደቒቕን 59 ካልኢትን ድሒሮም 

ብተኸታታሊ መበል 22ን 31ን ተሰሪዖም 
ኣለዉ። 
  ንቐጠልያ ማልያ’ውን ወኒንዋ ዘሎ 

ሪኩኖች፡ ብ66 ነጥቢ ይመርሕ ኣሎ። 23 
ነጥቢ ዘለዎ ዮኤል፡ ታሽዓይ ኣሎ። እዚ 
መንእሰይ ተቐዳደማይ፡ ንማልያ ኣንበሳ 
ዓቐብ ብ24 ነጥቢ ለቢስዋ ይርከብ። 
ኣብ’ዚ ቅልስ፡ ዳዊት ትማሊ ብዝኸሰበን 
11 ነጥቢ ሳልሳይ ደረጃ ሒዙ ኣሎ። 
ዮኤል፡ ኣብ ማልያ መንእሰይ 2 ደቒቕን 
55 ካልኢትን ድሒሩ ሻዱሻይ ደረጃ 
ይርከብ።
  እዚ ውድድር፡ ሎሚ ሰንበት ኣብ 

ሰጣሕ ጎልጐል - 114.4 ኪሎ-ሜተር 
ሸፊኑ ክውዕል እዩ።

ናይ ማውንተይን ባይክ ውድድር ተኻይዱናይ ማውንተይን ባይክ ውድድር ተኻይዱ
ውድድር ማውንተይን ባይክ ግራስ ሩት 

ዞባ ማእከል፡ ትማሊ ቀዳም ኣብ ጸጸራት ከባቢ 
መቓብር ሓርበኛታት ፈሊሙ።
  እዚ ክረምታዊ ውድድር፡ 13 ንኡሳን 

ዞባታት ይሳተፋኦ ኣለዋ። ኣብቲ ዝተፈላለየ 
ክሊ ዕድመ ዝሳተፍዎ ዘለዉ ውድድር፡ 13 

ዝብዝሖም ተቐዳደምቲ ክሊ ዕድመ 12 - 13፡ 
18 ኪሎ-ሜተር ክሽፍኑ እንከለዉ፡ ቢንያም 
ተስፋልደት ካብ ጋላ ነፍሒ ንደቂ ጋንታኡ 
ነባይ ጸጋየውሃንስን ሓበን ኣብራሃምን ኣኸቲሉ 
ተዓዊቱ። ላሜክ ግርማይ፡ ተመስገን ኣቤልን 
ሴም ሳሙኤልን ካብ ገጀረት ክሳብ ሻዱሻይ 

ኣትዮም።
  24 ኪሎ-ሜተር ኣብ ዝሸፈነ ዕድመ 

14ን 15ን ናይ ማእከል ከተማ ተቐዳዳማይ 
ኣሌክሳንደር ዑቕባይ -ቀዳማይ ኣትዩ። 
ኣብራሃም ሃይለማርያም - ገጀረት፡ እሰይ 
ቴድሮስ - በሪኽ፡ ኖህ ዳዊት - ሰምበል፡ ዳዊት 
ጎይትኦም - ቲራቮሎ፡ እሰይ መሓሪ - ማእከል 
ከተማ ድማ ክሳብ ሻዱሻይ ደረጃ ሒዞም።
  ዝዓበዩ ተቐዳደምቲ ናይ’ዚ ውድድር 

ዝኾኑ ዕድመ 16ን 17ን፡ 29 ኪሎ-ሜተር 
ሸፊኖም። ካብ’ዞም 53 ተቐዳደምቲ፡ ሙሴ 
ሚካኤል - ጎዳይፍ፡ ንኤስሮም ፍስሃየ ካብ ጋላ 
ነፍሒ፡ ቤንሁር ብርሃነ ካብ ገጀረት ብቕጽበታዊ 
ውድድር ረቲዑ ቀዳማይ ኣትዩ። ህያብ ዮኤፍን 
ሴም ምሉን ካብ ጎዳይፍ፡ ማእከል ወልዱ - ጋላ 
ነፍሒ ከኣ ብቐደም ተኸተል ክሳብ ሻዱሻይ 
ተሰሪዖም።
  13 ዝብዝሐን ደቂ-ኣንስትዮ ተቐዳደምቲ’ውን 

ኣካል ናይ’ዚ ውድድር እየን። እዘን ብሓደ 
ተጠርኒፈን ዝተወዳደራ ተቐዳደምቲ 18 
ኪሎ-ሜተር እየን ሸፊነን። ተቐዳደሚት 
ዕዳጋ ሓሙስ ምስጋና ጎይትኦም ድማ፡ ንደቂ 
ጋንታኣ ፊዮሪ ዳዊትን ሳሮን ጎይትኦምን 
ኣኸቲላ ተዓዊታ። ሰለስተ ናይ ንኡስ ዞባ 
በሪኽ ተቐዳደምቲ ማሙቕ ተወልደ፡ በቲኤል 
ርእሶምን ናኦሚ ተወልደን ድማ፡ ድሕሪአን 
ኣትየን። እዚ ውድድር፡ ድሕሪ ጽባሕ ሰሉስ 
ክቕጽል እዩ።
  እዞም ብናይ ግራስ ሩት ውድድር ንዓውዲ 

ቅድድም ብሽኽለታ ኣትዮምዎ ዘለዉ ንኣሽቱ 
ተቐዳደምቲ፡ መሰረት እዚ ዓውዲ እዮም። 
ኣብ’ዚ ሰረቶም ዘደልድልሉ ዕድመ ብዝግባእ 
እንተደኣ ተዀስኲሶም ከኣ፡ ተካእቲ እቶም 
ኣብዚ እዋን እዚ - ኣብ ዝተፈላለየ ደረጃ 
በጺሖም ስሞምን ስም ሃገሮሞን ዘጸውዑ ዘለዉ 
ፕሮፈሽናላት ተቐዳደምቲ ዘይስዕብሉ ኣብነት 
የለን።

ሻምፕዮን ኲዕሶ መርበብ ዞባ ማእከል ተዛዚሙ
ሰለስተ ዲቪዥናት ጠርኒፉ ክሰላሰል ዝጸንሐ 

ሻምፕዮን ኲዕሶ መርበብ ዞባ ማእከል ዓመተ 
2023/24፡ ትማሊ ኣብ ሜዳ ቦቸፊልያ 
ተዛዚሙ።
  ኣብቲ ዕለት፡ ፈለማ ናይ ሳልሳይ 

ዲቪዥዮን ጋንታታት ደቂ-ተባዕትዮ - ባሕቲ 
መስከረምን ደምበ ሰምበልን ተጻዊተን። እዘን 
ጋንታታት ኣቐድመን ኣብ ዝተራኸበሉ 
ጸወታታት፡ ባሕቲ መስከረም እያ ኣከታቲላ 
ተዓዊታ ነይራ። ኣብ’ዛ ናይ ትማሊ ግና፡ 
ደምበ ሰምበል 3ብ1 ብምዕዋት ሻምፕዮን 
ኮይና።   
  ዝሰዓበየ ጸወታ ናይ ቀዳማይ ዲቪዥዮን 

ደቂ-ኣንስትዮ ኮይና - ንገዳይም ተጻወትቲ 
ዮዲት ፍትዊን ዊንታ ገብረንጉስን ዝሓቘፈት 
ስኒት ኣንጻር ሓሬና ዘካየደታ ነይራ። ኣብ’ዛ 
ሚዛናዊት ዝነበረት ጸወታ፡ ስኒት ብመንገዲ 
ዮዲት ፍትዊ ተደጋጋሚ መጥቃዕቲ 
ከተካይድ እንከላ፡ ንቐዳመይቲ ሴት ድማ 
- 25 ብ15 ዛዚማታ። ኣብ ዝሰዓበት ሴት 
ከኣ - ሓሬና ኣከታቲላ 25 ብ19፡ 25 ብ18 
ብምስዓር ንጸወታ ናብ 2 ብ1 ቀይራቶ። ኣብ 

ሳልሰይትን ራብዐይትን ሴት ስኒት ንጸወታ 
ናብ ማዕረ ዝቐየረ ውጽኢት ኣመዝጊባ 
- 2 ብ2 ኮይነን። ኣብ ሓሙሸይቲን 
መፈላለይትን ሴት ድማ - ስኒት 15 ብ7 
ብምስዓራ ብድምር ውጽኢት 3ብ2 ተዓዊታ 
ሻምፕዮን ኮይና። 

  ጸወታ ቀዳማይ ዲቪዥዮን ደቂ-
ተባዕትዮ’ውን ኣካል ናይ’ታ ዕለት ነይራ። 
ኣቐዲማ ሻምፕዮን ምዃና ዘረጋገጸት 
ዓንበርበብ ንሓሬና ገጢማታ። ዓምበርበብ፡ ነዛ 
ሰሓቢ ምንቅስቓስ ዝተራእየላ ጸወታ 3ብ1 
ተዓዊታትላ። 

  ኣብ’ዚ ውድድር፡ ናይ ብሉጻት 
ተጻወትቲን ኣሰልጠንቲን ሽልማት እውን 
ነይሩ። ኣሰልጣኒት ሕውነት ዮዲት ፍትዊን 
ኣሰልጣኒ ዓንበርበብ በራኺ ሃይለን፡ ብሉጻት 
ዓለምቲ ተባሂሎም። ኣብ ሳልሳይ ዲቪዥዮን 
- ብልጽቲ ኣጠዓዓሚት ሰላም ተኽላይ - 

ባሕቲ መስከረም፣ ንፍዕቲ ሰራቢት ኦፔል 
- ደምበ ሰምበል፣ ሃራሚት ቤተልሄም ዮናስ 
- ደምበ ሰምበል፣ ብወገን ደቂ-ተባዕትዮ 
ኣጠዓዓሚ ሻምናን ተስፋይ - ደምበ ሰምበል፣  
ሰራቢን ኣጠዓዓምን ናኦድ ዳኒኤል - ባሕቲ 
መስከረም፡ ሃራሚ መሪሕ ዮናስ - ባሕቲ 
መስከረም፡ ከምኡ’ውን ዓጋቲ - ሊድያ 
ተስፋይ - ደምበ ሰምበል ተረቚዕም።
  ኣብ ካልኣይ ዲቪዥዮን፡ ብልጽቲ 

ኣጠዓዓሚት ካብ ጋንታ ሳሊና ብስራት 
ተወልደ፡ ኣብ ደቂ-ተባዕትዮ ኣጠዓዓሚ 
ኒምሮድ በየነ - ሰላም፡ ሰራቢ ናኦድ 
ኣማኑኤል - ሰላም፡ ሃራሚ ጴጥሮስ የማነ 
- ደምበ ሰምበል፡ ብሉጽ ዓጋቲ ናትናኤል 
ኢያሱ - ደምበ ሰምበል ተሸሊሞም። 
  ኣብ ቀዳማይ ዲቪዥዮን ብሉጻት - 

ንፍዕቲ ኣጠዓዓሚት ሰላም ሃይለ - ሓሬና፣ 
ሰራቢት ኣዛሚት ኣርኣያ - ኣስባሕ፣ ንፍዕቲ 
ሃራሚት ዮዲት ፍትዊ - ስኒት፣ ተኸላኻሊት 
(ሊብሮ) ፌሩዝ ሙሉጌታ - ሓሬና፣ ብሉጽ 
ኣጠዓዓሚ መሓመድ ዑስማን - ሓሬና፣ 
ሃራሚ ኣምበሳጀር ጎይትኦም - ሓሬና፣ 
ብሉጽ ዓጋቲ ሽደን ተስፋይ፡ ብሉጽ 
ተኸላኻሊ ኣቤል ኣብርሃም ክልቲኦም - ካብ 
ዓንበርበብ ተሸሊሞም።

ስፓለቲ፡ ካላፊዮሪ ጽባሕ ክጻወት ከምዝኽእል ሓቢሩስፓለቲ፡ ካላፊዮሪ ጽባሕ ክጻወት ከምዝኽእል ሓቢሩ

ዓላሚ ሃገራዊት ጋንታ ኢጣልያ ሉቺያኖ 
ስፓለቲ፡ ብቕድሚ ትማሊ መጉዳእቲ ዝገጠሞ 
ተኸላኻሊኡ ሪካርዶ ካላፊዮሪ፡ ጽባሕ ሰኑይ 
ክስለፍ ከምዝእኽል ገሊጹ።
  ካላፊዮሪ፡ ዓርቢ ምሸት ንፈረንሳ 3ብ1 ኣብ 

ዝረትዕሉ ናይ ኔሽንስ ሊግ ጸወታ እዩ - ናይ 
ዓንካር ዓንካሪቶ መጉዳእቲ መጢምዎ። እዚ 
ኣብ መበል 71 ደቒቕ ተቐይሩ ዝወጽአ ናይ 
ጸጋም ክንፊ ተኸላኻሊ፡ መጉዳእቲ ከቢድ 
ከይከውን እሞ - ንነዊሕ ግዜ ካብ ጸወታ 
ከይርሕቕ ተሰጊኡ ነይሩ፣ ብፍላይ - ብሓዳሽ 
ክለቡ ኣርሰናልን ደገፍታን።
  እንተኾነ፡ ስፓለቲ “መጉዳእቲ ሪካርዶ 

ክንግምግሞ ኢና፣ ኣብ እትስዕብ ጸወታ ክምለሰና 
እውን ግምት ኣሎና።” ክብል፡ እዚ ተጻዋታይ 

ጽባሕ ሰኑይ ኣንጻር እስራኤል ኣብ ዘካይድዎ 
ጸወታ ክስለፍ ከምዝኽእል ብምእማቱ - ብመጠኑ 
ኣንጠጢዮ ንዝነበረ ስኽፍታ ኣፍኲስዎ።  
  ካላፊዮሪ፡ ኣብ’ዛ ክረምቲ ካብ ቦሎኛ ናብ 

ኣርሰናል ድሕሪ ምጽንባሩ፡ ኣብ ክልተ ናይ 
ፕሪመር ሊግ ግጥማት ተቐይሩ ብምእታው 
ተጻዊቱ። 
  ኣርሰናል፡ ዝመጽእ ሰንበት ናብ ጓል ከተማኣ 

ቶተንሃም ብምቕናዕ፡ ናይ ደርቢ ጸወታ ከተካይድ 
እያ። እዛ ንሓዲሽ ተጻዋታያ ሚካኤል መሪኖ 
ኣብ ልምምድ ብሰንኪ ዘጋጠሞ መጉዳእቲ ዛጊት 
ዘይተጠቐመትሉ ጋንታ፡ ንደክላን ራይስ እውን፡ 
ኣብ ግጥም ኣንጻር ብራይተን ብዝተመዘዘሉ 
ቀይሕ ካርድ (ብኽልተ ብጫ) ኣብ’ዛ ወሳኒት 
ጸወታ ኣይክትጥቀመሉን እያ።

ጋንታ ስኒት

ሓጸርቲ ዜናታት
ደፓይ፡ ምስ ኮሪንቲያንስ ተሰማሚዑ
  ካብ ኣትለቲኮ ማድሪድ ድሕሪ 

ምውጻኡ ናጻ ተጻዋታይ ኮይኑ ዘሎ 
መምፊስ ደባፕ፡ ምስ ብራዚላዊት ክለብ 
ኮሪንቲያንስ ክጽንበር ከምእተሰማምዐ 
ተሓቢሩ።
  እዚ ሆላንዳዊ ኣጥቃዓይ፡ ንኽልተ 

ዓመታት ምስ’ዛ ኣብ ከተማ ሳኦ ፓውሎ 
እትርከብ ክለብ ክጻወት እዩ ተሰማሚዑ 
ዝበሃል ዘሎ። ዝመጽእ ሓሙስ ድማ፡ እዛ 
ጋንታ ኣንጻር ጁቨንቱደ ዝተባህለት ክለብ 
ኣብ እትካይዶ ጸወታ ምስ ደገፍታ ክላለ 
ምዃኑ ይሕበር።
              ሃላንድ፡ ብዓላሚ ኖርወይ 

ተነቒፉ
  ናይ ቅድም ዓላሚ ሃገራዊት ጋንታ 

ኖርወይ ኢግል ኦልሰን፡ ብሉጽ ኣጥቃዓይ 
እዛ ጋንታ ኤርሊን ሃላንድ ዓርቢ ምሸት 
ብዘርኣዮ ትሑት ብቕዓት ነቒፍዎ።
  ኖርወይ፡ ኣብ ጸወታ ኔሽንስ ሊግ ምስ 

ካዛኪስታን 0ብ0 ኣብ ዝተፈላለየትሉ ጸወታ፡ 
ኣብ ፕሪመር ሊግ መትሓዚ ተሳኢንዎ 
ዘሎ ሃላንድ፡ ትሑት ብቕዓት ምራኣዩ 
ይትንተን። በዚ ከኣ፡ ኦልሰን፡ “ኣብ’ዛ ጸወታ 
ሃላንድ ትሑት ብቕዓት ኣርእዩ። እቲ 
ዝኸፍአ ብቕዓቱ ዝረኣኹላ ጸወታ።” 
ክብል እዩ ከምዘይተሓጐሰ ገሊጹ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓማሴን -176 ቁ.1፡ ከባቢ ሴዳው
ጎደና ኣፍዓበት ፡ቁ.209 ፡ፊት ሆስፒታል
ጎደና መረብ ቁ.18 ፡ከባቢ ካምፖ ቦሎ

ፋርማሲ ሓማሴን 
ቤት መሸጣ መድሃኒት ገነት 

ቤት መሸጣ መድሃኒት ምሕረት

8/09/2024

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን
8 መስከረም 2024 - ገጽ 8መበል 34 ዓመት ቁ.7

abur Printing Services

ዋሕዲ ማዕድን ኣብ ኣካላት - ዑረትን ሕማማትን የኸትል
ኣብ ሓደ ሓዲሽ መጽናዕቲ፡ ልዕሊ ፍርቂ 

ካብ ህዝቢ ዓለም፡ ነቶም ከም ካልሲዩም፡ 
ሓጺን፡ ቫይታሚን ሲ፡ ማግነዝዩም፡ 
ኣዮዲን፡ ናየሲን፡ ቫይታሚን ኤይ፡ 
ቫይታሚን ቢ፡ ታየሚን፡ ራይቦፍለቪን፡ 
ሰሊንየምን ቫይታሚን ኢን ዝኣመሰሉ 
ንጥዕና ዘገድሱ ማዕድናት፡ ብውሑድ 
ዓቐን ይወስዶም ምህላዉ ተፈሊጡ። 
እዚ መጽናዕቲ ኣብ ዝተፈላለዩ 

ዩኒቨርሲትታት ብዝርከቡ ተመራመርቲ  
እዩ ተኻዪዱ። እዚ ንኹሉ ደረጃ ዕድመ 
ዘጠቓለለ መጽናዕቲ፡ ን185 ሃገራት 

ዘሳተፈ ምንባሩ’ውን ተፈሊጡ። 
ሕጽረት መኣዛዊ መግብታት ኣብ 

ዝማዕበላን ዘይማዕበላን ሃገራት ዝርአ፡ 
ብደረጃ ዓለም’ውን ኣሸጋሪ እናኾነ 
ዝኸይድ ዘሎ ጉዳይ ኰይኑ ኣሎ። 
ሕጽረት ናይ’ዞም ዝተጠቕሱ መኣዛዊ 
መግብታት ድማ፡ ንዝተፈላለዩ ጸገማት 
ዘቃልዕ ኰይኑ፡ ዑረትን ተላባዕቲ 
ሕማማትን ገለ ካብ’ቶም ብሰሩ ዝስዕቡ 
ጸገማት ምዃኖም ይጥቀስ።
ኣብ’ቲ ዝተረኸበ መጽናዕታዊ 

ውጽኢት፡ 68 ሚእታዊት ካብ ተሳተፍቲ 

- ሕጽረት ኣዮዲን፣ 67 ሚእታዊት ዋሕዲ 
ቫይታሚን ኢ፣ 66 ሚእታዊት ሕጽረት 
ካልሲዩም፣ 65 ሚእታዊት ድማ ዋሕዲ 
ሓጺን ከምዘለዎም ተለልዩ። ብዘይካ’ዚ፡ 
ራይቦፍለቪን፡ ፎለይት፡ ቫይታሚን 
ሲ ቫይታሚን ቢን ገለ ካብ’ቶም ኣብ 
ተሳተፍቲ ብውሑድ ዓቐን ዝተራእዩ 
ማዕድናት ኮይኖም ተረኺቦም። 
ብተወሳኺ፡ ደቂ-ኣንስትዮ ዝያዳ ደቂ-

ተባዕትዮ ብሕጽረት ኣዮዲን፡ ቫይታሚን 
ቢ፡ ሓጺንን ሰሊንየምን ተጠቒዐን 
ከምዝተረኽባ ተገሊጹ። ብኣንጻር ናይ’ዚ 

ከኣ፡ ደቂ-ተባዕትዮ ካብ ኣመጋግባኦም፡ 
እኹል ዓቐን ካልሲዩም፡ ናየሲን፡ 
ታየሚን፡ ዚንክ፡ ማግነዚዩም፡ 
ቫይታሚን ኤይ፡ ቫይታሚን ሲን  
ይረኽቡ ከምዘየለዉ ተሓቢሩ።
ቀንዲ ምኽንያታት ናይ’ዚ ኣብ 

ኤስያ፡ ሓውሲ ሰሃራ ኣፍሪቃ፡ ሰሜን 
ኣመሪካን ኤውሮጳን ዘጋጥም ዘሎ 
ዋሕዲ ማዕድናት ኣብ ኣካላት፡ 
ሕጽረት ቀረብ መግቢ፡ ምህላኽ 
ዝተመስርሑ መግብታትን ጉድለት 
ኣፍልጦን ምዃኑ’ዩ ዝግለጽ። እዚ ከኣ 

ንጥዕና ሰባት ብደረጃ ዓለም ብኣሉታ 
ጸልይዎ ከምዝርከብ ተፈሊጡ።

ኣብ ናይ ዕረፍቲ መዓልታት ምድቃስ፡ ተኽእሎ ጸገማት ልቢ የጕድል
ኣብ ኤውሮጳ ኣብ ዝተኻየደ ብዓይነቱ 

ስፍሕ ዝበለ መጽናዕቲ፡ ነቲ ኣብ ናይ 
ስራሕ መዓልታት ዝተሳእነ እኹል 
ድቃስ ንምትካእ ቀዳምን ሰንበትን 
ዝድቅሱ ሰባት፡ ብስእነት ድቃስ ክስዕብ 
ዝኽእል ሕማም ልቢ ከማዕብሉ ዘለዎም 
ተኽእሎ ብ20 ሚእታዊት ዝተሓተ 
ምዃኑ ተሓቢሩ።
እዚ መጽናዕቲ ልዕሊ 90 ሽሕ ሰባት 

ዘሳተፈ ኮይኑ፡ ንከባቢ 14 ዓመታት’ዩ 
ተኻዪዱ። እዚ ኣብ’ዚ ዘመን ብብዝሒ 
ዝርአ ዘሎ ሕጽረት ድቃስ ዘተኮረ 
መጽናዕቲ፡ ኣብ መዓልቲ ትሕቲ 7 
ሰዓታት ምድቃስ ከም ዘይእኹል 

ብምባል እዩ ገሊጽዎ ዘሎ።
ኣብ’ዚ ዘለናዮ ግዜ፡ ሰራሕተኛ፡ 

ተመሃራይን ዋላ’ውን ዘይሰርሕ ሰብ፡ 
ብሕጽረት እኹል ድቃስ ክሳቐ ንቡር 
ተርእዮ እናኾነ እዩ ዝኸይድ ዘሎ። ኣብ 
ዝተፈላለዩ እዋናት ከምዝተሓበረ፡ ሕጽረት 
ድቃስ ንዝተፈላለዩ ኣእምሮኣውን 
ኣካላውን ጸገማት የቃልዕ። ኣብ’ዚ 
መጽናዕቲ ከኣ፡ ነቲ ኣብ ናይ ስራሕ 
መዓልታት ማለት ካብ ሰኑይ ክሳብ 
ዓርቢ ኣብ ዘለዋ መዓልታት ዝተሳእነ 
እኹል ድቃስ ንምትካእ ቀዳመ-ሰንበት 
ምድቃስ፡ ተኽእሎ ሕማም ልቢ ብሓደ 
ሕምሲት ከምዘጉድሎ ይሕበር ኣሎ። 

እዚ ዝምድና እዚ፡ ካብቶም ዕለታዊ 
ልዕሊ ሸውዓተ ሰዓታት ዝድቅሱ ሰባት፡ 
ኣብ’ቶም ኣብ ናይ ስራሕ መዓልታት 
ዘይእኹል ድቃስ ዝረኽቡ ሰባት ዝያዳ 
ጎሊሑ ከምዝተራእየ፡ ኣካየድቲ ናይ’ቲ 
መጽናዕቲ ሓቢሮም።
ኣብ መወዳእታ፡ መዓልታዊ ካብ 

ሸውዓተ ክሳብ ሸሞንተ ሰዓታት ድቃስ 
ምርካብ፡ ንጥዕና ኣእምሮ፡ ኣካላትን 
ስምዒታትን ኣገዳሲ ምዃኑ ድሕሪ 
ምሕባር፡ እንተዘይተኻኢሉ ግን፡ ኣብ’ተን 
ናይ ዕረፍቲ መዓልታት ዝኾና ቀዳምን 
ሰንበትን እኹል ድቃስ ምድቃስ ኣድላዪ 
ምዃኑ ኣዘኻኺሮም።

ልዑል ዓቐን ጨው፡ ጠንቂ ሕማም ስርዓተ-መትኒ. . .
ተመራመርቲ ዩኒቨርሲቲ የል፡ 

ኣብ ኣመጋግባ ልዑል ዓቐን ጨው 

ድርቀት ከብዲ ንጥዕና ልቢ 
ብኣሉታ ከምዝጸልዎ ተገሊጹ

ኣብ ዩኒቨርሲቲ ሞናሽ - ኣውስትራልያ 
ብዝመደበሮም ተመራመርቲ ኣብ 
ዝተኻየደ መጽናዕቲ፡ ድርቀት ከብዲ ሓደ 
ካብ ጠንቅታት ወቕዒ ልቢ፡ መጥቃዕቲ 
ልብን ድኻም ልብን ከምዝኾነ ተሓቢሩ። 
እዚ መጽናዕቲ ኣብ ጥዕናዊ ሓበሬታ 

ልዕሊ 400 ሽሕ ሰባት ብምምልካት እዩ 
ተኻዪዱ። ሕዱር ድርቀት ከብዲ ዘለዎም 
ሰባት፡ ካብ’ቶም በዚ ጸገም ዘይሳቐዩ ሰባት፡ 
ብጸገማት ልቢ ክጥቅዑ ዘለዎም ተኽእሎ 
ካብ ክልተ ክሳብ ሰለስተ ዕጽፊ ዝዛየደ 
ከምዝኾነ፡ እቶም ተመራመርቲ ሓቢሮም። 
ብተወሳኺ፡ ጸቕጢ ደምን ድርቀት ከብድን 
ዘለዎም ሰባት፡ ንጸገማት ልቢ ክቃልዑ 
ዘለዎም ዕድላት ብ34 ሚእታዊት ልዒሉ 
ከምዝረኸብዎ፡ ኣስዒቦም ኣነጺሮም።
ልዑል ጸቕጢ ደም፡ ክረሻ፡ ኣካላዊ 

ምንቅስቓስ ዘይምክያድን ሽጋራ ምትካኽን፡ 
እቶም ካብ ነዊሕ እዋን ተለልዮም ዝጸንሑ 
ጠንቅታት ሕማም 
ልቢ እዮም። 
ቀንዲ ምኽንያት 
እቲ ሰባት ኣብ 
ሽቓቕ ምስ 
ኣተዉ ከጋጥሞም 
ዝጸንሐ ሕማም 
ልቢ ንምፍላጥ 
ኣብ ዝተኻየደ 

ተወሳኺ ንጥፈታት ምዝውታር፡ ተነጽሎን ገበንን ከምዘጕድል ተሓቢሩ
ተመራመርቲ ዩኒቨርሲቲ ፍሎሪዳ፡ 

ኣብ ስነ-ጥበባውን ባህላውን ንጥፈታት 
ዝሳተፉ ቈልዑን መንእሰያትን፡ ንጹላት 
ናይ ምዃንን ኣብ ዝተፈላለዩ ገበናዊ 
ንጥፈታት ናይ ምስታፍን ተኽእሎኦም 
ዝተሓተ ምዃኑ ገሊጾም። 
እቶም ተመራመርቲ፡ መጽናዕቶም 

ኣብ 25 ሽሕ ኮተቴታት እዮም 
ኣካይዶምዎ። እዚ መጽናዕቲ፡ ኣብ 
ዕድመ ኩትትና ዝርከቡ መንእሰያት፡ 
ኣብ ስነ-ጥበባዊ ንጥፈታት፡ ኣብ ንባብ፡ 
ኣብ ክትዕ፡ ኣብ ሳዕስዒት፡ ኣብ ምውሳእ፡ 

ኣብ ስፖርትን ካልእን ምስ ዝሳተፉ 
ኣብኦም ዝህልዎ ጽልዋ ንምፍላጥ’ዩ 
ንብርክት ዝበለ ዓመታት ክሰላሰል 
ጸኒሑ። 
ድሕሪ እቲ ዝተኻየደ መጽናዕቲ፡ 

እቶም ብብዝሒ ኣብ ስነ-ጥበባውን 
ባህላውን ንጥፈታት ዝሳተፉ ዝነበሩ 
ቈልዑን መንእሰያትን፡ ኣብ ትምህርቲ 
ሕማቕ ጠባይ ናይ ምንጽብራቕ፡ ኣብ 
ባእስን ዝተፈላለዩ ገበናዊ ንጥፈታት 
ኣብ ምስታፍን፡ ከምኡ’ውን ካብ ካልኦት 
ሰባት ናይ ምግላል ተኽእሎኦምን ኣዝዩ 

ትሒቱ ተረኺቡ። 
ብ ተ ወ ሳ ኺ ፡ 

ኣብ ስነ-ጥበባዊ 
ንጥፈታት ዝተሳተፉ 
ወ ለ ን ተ ኛ ታ ት ፡ 
ልዑል ናይ ነብሰ 
ምቁጽጻር ዓቕምን 
ርእሰ ምትእምማንን 
ዘለዎም፡ ስምዒት 
ካልኦት ሰባት ብግቡእ 

ዝርድኡን፡ ብዙሕ ዘይሰላቸዉን፡ ምስ 
ሰባት ከኣ ሕዉሳት ከም ዝኾኑ፡ እቶም 
ተመራመርቲ ከለልዩ ክኢሎም። 
መራሒ ናይ’ቲ መጽናዕታዊ ጽሑፍ 

ዶር/ ጀስ ቦን፡ ኣብ ንኡስ ዕድመ 
ዝርአ ምስ ሰባት ናይ ዘይምውሳእ 
ባህሪ፡ ብኣጋኡ ምስ ዘይውገድ፡ ምስ’ቲ 
ቈልዓ ከም ቅኑዕ ባህሪ ተመሲሉ ሰሪጹ 
ስለዝዓቢ፡ ኣብ ዝስዕብ ዓመታት ህይወቱ 
ብኣሉታ ክጸልዎ ልዑል ተኽእሎ 
ከምዘሎ ሓቢሩ። 
ንሱ ኣስዒቡ፡ ኣሉታዊ ባህሪ ዘለዎ 

ውላድ ዘለዎም ስድራ-ቤታት፡ ደቆም 
ከድምዕሉ ከምዝኽእሉ ኣብ ዝሓሰብዎ 
ስነ-ጥበባውዊ ንጥፈታት ከሳትፍዎም፡ 
እቲ ዝተመርጸ ምዃኑ መኺሩ። 
ኣብ’ዚ ኣርእስቲ ኣመልኪቶም ኣብ 

ዝተኻየዱ ካልኦት መጽናዕትታት፡ 
ስነ-ጥበባውን ባህላውን ንጥፈታት፡ 
ኣብ ኣካላውን ኣእምሮኣውን ጥዕና 
ሰባት ልዑል ረብሓ ከምዘለዎ ክልለ 
ተኻኢሉ’ዩ።

መጽናዕቲ ከኣ፡ ደርቀት ከብዲ ሓደ ካብ’ዞም 
ጸገማት ልቢ ከስዕቡ ዝኽእሉ ረቛሒታት 
ምዃኑ እዩ ክልለ ተኻኢሉ። 
ንሳቶም፡ ሕዱር ድርቀት ከብዲ 

ብተደጋጋሚ ዘጋጥም ኮይኑ፡ ሰብ ቀልቀል 
ኣብ ዝወጸሉ ግዜ፡ ንዓቐን ጸቕጢ ደምን 
ህርመት ልብን ብምልዓል፡ ንሓደጋ 
ከምዘቃልዕ ኣረዲኦም። 
ድርቀት ከብዲ ሓደ ካብ’ቶም ልሙዳት 

ጸገማት ከስዐ-መዓንጣ እዩ። ብድኹም 
ኣመጋግባ፡ ምብዛሕ መድሃኒት፡ እኹል 
ማይ ዘይምስታይን ኣካላዊ ምንቅስቓስ 
ዘይምክያድን ከኣ ክስዕብ ይኽእል። 
እዚ ጸገም መዓንጣ፡ ካብ ህዝቢ ዓለም ን14 

ሚእታዊት ኣጥቂዑ ይርከብ። ተደጋጋሚ 
ድርቀት ከብዲ ኣብ ዝተናውሐ እዋን ኣብ 
ጥዕና ልቢ ዘለዎ ጽልዋ ንምልላይ ድማ፡ 
እቶም ተመራመርቲ መጽናዕትታት የካይዱ 
ምህላዎም ኣብ መወዳእታ ሓቢሮም።

ምዝውታር፡ ጠንቂ ሕማም ‘መድብለ 
ስክሎረሲስ’ (Multiple Sclerosis) 

ክኸውን ከምዝኽእል 
ሓቢሮም። 
‘መድብለ ስክሎረሲስ’፡ 

ሕማም ስርዓተ መትኒ 
ኮይኑ፡ መሓውርን ልሳንን 
ናይ ምቁጽጻር ጸገም 
ዘስዕብ’ዩ። ጠንቂ ናይ’ዚ 
ሕማም ንምፍላጥ፡ ካብ 
ነዊሕ ዓመታት ምርምራት 

ክካየድ ጸኒሑ እዩ። ኣብ’ዚ ናይ ሕጂ 
መጽናዕቲ ከኣ፡ እዚ ሕማም ብዘይካ 
ብጂን፡ ብኣከባብያዊ ረቛሒታት ማለት 
ኣብ ኣመጋግባ ልዑል ዓቐን ጨው 
ብምዝውታር’ውን ክስዕብ ከምዝኽእል 
ተገሊጹ። 
እቶም ተመራመርቲ፡ ልዑል ዓቐን 

ጨው ኣብ CD4T ዝበሃሉ ዋህዮታት 
ነድሪ ብምፍጣርን ንጥፈታት 
ናይ’ቶም ስርዓተ ተጻዋርነት ዘነቓቕሑ 
ዋህዮታት ብምጉንዳብን፡ ሕማም 

‘መድብለ ስክሎረሲስ’ ከምዘስዕብ 
ኣረዲኦም። 
ንሳቶም ኣስዒቦም፡ ልዑል ጨው 

ጠንቂ እቶም ንሕማም ‘መድብለ 

ስክሎረሲስ’ ዝመሳሰሉ፡ ብምምዝባል 
ስርዓተ ተጻዋርነት ዝስዕቡ ጸገማት 
ጥዕና ክኸውን ከምዝኽእል ከኣ 
ሞያዊ ግምታቶም ሂቦም።

